
Katibu Mkuu Wizara 
ya Fedha, Dk. Natu 
Mwamba na Mwakilishi 
Mkazi wa Shirika 
la Ushirikiano wa 
Kimataifa la Japan 
(JICA), Hitoshi Ara, 
wakitia saini hati 
ya makubaliano ya 
mkataba wa msaada 
wa yen bilioni 4.07 (Sh. 
bilioni 68.5) kwa ajili 
ya kutekeleza mradi 
wa ujenzi wa barabara 
ya mzunguko wa ndani 
ya Jiji la Dodoma. 
Hafla hiyo ilifanyika 
katika ofisi ndogo za 
Wizara ya Fedha, Dar 
es Salaam jana. PICHA: 
WIZARA YA FEDHA

Naibu Waziri Mkuu 
na Waziri wa 
Nishati, Dk. Doto 
Biteko, akizun-
gumza wakati wa 
kongamano la juk-
waa la majadiliano 
kuhusu masuala ya 
nishati kwa Bara la 
Afrika (AEMP) kwa 
ngazi ya mawa-
ziri unaofanyika 
jijini Dar es Salaam. 
PICHA: OFISI YA 
NAIBU WAZIRI MKUU

Utumishi yaanika wataalamu 
sugu ukiukaji maadili kazini
Na Augusta Njoji, DODOMA

OFISI YA Rais, Menejimenti ya 
Utumishi wa Umma na Utawala 
Bora imeanza kupokea tuhuma 
na malalamiko kuhusu kuwapo 
kwa viashiria vya mmomonyoko 
wa maadili kinyume na mila na 
desturi vinavyohusu vitendo vya 
mapenzi ya jinsia moja kwa baa-
dhi ya watumishi wa umma.

Aidha, ofisi hiyo imepokea 
mrejesho kutoka kwa wananchi 
wanaohudumiwa kuhusu hali 
isiyoridhisha ya mavazi kwa wa-
tumishi wa umma.

Naibu Katibu Mkuu wa Ofisi 
hiyo, Xavier Daudi, aliyasema 
hayo jana jijini hapa kwenye 
ufunguzi wa kikao kazi baina ya 
ofisi hiyo, taasisi zinazosimamia 
maadili na mamlaka zinazosima-
mia maadili ya kitaaluma.

Alisema vitendo hivyo ni 
miongoni mwa vya kijinai kwa 
mujibu wa sheria za nchi, na 
kinyume cha maadili kwa mu-
jibu wa miongozo ya utumishi 
wa umma.

“Tumieni kikao kazi hiki, ku-
jadili na kubadilishana uzoefu ili 
kuja na mapendekezo ya namna 
sahihi ya kudhibiti vitendo hivi 
na namna sahihi ya kushughu-
likia masuala haya yatakapoji-
tokeza katika maeneo yenu ya 
kazi kwa baadhi ya watumishi 
wanaohusishwa navyo ili kue-
puka     kuchafua taswira ya 
utumishi wa umma kwa ujum-
la,” alisema.

Pia alisema wamepokea taar-
ifa za malalamiko mengi kutoka 
vyanzo mbalimbali, yatokanayo 
na vitendo vya ukiukwaji wa 
maadili ya utendaji na maadili 
ya kitaaluma katika utumishi wa 
umma yakiwahusisha baadhi ya 
watumishi wa kada za wauguzi, 
madaktari, walimu, maofisa 
utumishi, maofisa ardhi, waha-
sibu katika halmashauri, wataal-

amu sekta ya ugavi wa umeme 
na maji, pamoja na wahandisi 
wanaosimamia miradi ya maen-
deleo.

“Wajibu wa kusimamia maadi-
li ya watumishi wa umma katika 
utumishi wa umma ni mtam-
buka ambalo kisheria liko chini 
ya Ofisi ya Rais, Menejimenti ya 
Utumishi wa Umma na Utawala 
Bora kwa mujibu wa kifungu cha 
8(3)(e) cha Sheria ya Utumishi 
wa Umma, Sura 298,” alisema.

Aidha, aliwataka wajumbe 
wa kikao hicho kupitia Waraka 
wa Utumishi wa Umma Na. 6 
wa mwaka 2020 kuhusu Mavazi 
kwa Watumishi wa Umma, ili 
kujengeana uelewa wa pamoja 
kupitia uzoefu watakaobadilis-
hana. “Mtakaobadilishana uzoe-
fu kuhusu utekelezaji wa waraka 
huo kwa watumishi walioko 
kwenye maeneo yenu, na mu-
weze kuchukua hatua ipasavyo 
kwa wanaokiuka waraka husika 
ikizingatiwa kuwa, mwonekano 
wa watumishi wa umma wana-
potoa huduma unabeba taswira 
ya taasisi, utumishi wa umma na 
serikali kwa ujumla,” alisema. 

Aliwahimiza kujenga uwezo 
wa watumishi kimaadili kupitia 
mafunzo ya maadili katika mae-
neo yao ya kazi na matumizi ya 
serikali mtandao katika utoaji wa 
huduma ili kudhibiti vitendo vya 
uvunjifu wa maadili na kufanya 
utafiti mbalimbali wa kubaini 
hali ya uadilifu katika taasisi zao.

Kaimu Mkurugenzi Idara 
ya Usimamizi wa Maadili, Ally 
Ngowo, alisema wanatarajia 
kupokea taarifa ya utendaji kazi 
kwa kipindi cha Septemba 2023 
hadi Septemba 2024 katika mae-
neo yao kuhusu suala la maadili.

Alitaja mada watakayojadili 
kuwa ni umuhimu wa matumizi 
ya mfumo wa E-Mrejesho katika 
matumizi ya maadili ya utumishi 
wa umma.

Na Pilly Kigome

JESHI La Polisi nchini lime-
wataka wananchi na vyama vya 
siasa kuacha kulinyooshea vidole 
kwamba linakandamiza baadhi 
ya vyama katika mchakato wa 
Uchaguzi wa Serikali za Mitaa.

Uongozi wake umesema jeshi 
haliko kumlinda mtu au chama 
chochote kitakachovunja sheria 
na kuahidi kusimamia kutenda 
haki na si kuvunja haki.

Jijini Dar es Salaam jana, Mkuu 
wa Operesheni na Mafunzo, 
Kamishna Awadhi Juma Haji 
alitoa kauli hiyo kwa niaba ya 
Inspekta Jenerali wa Polisi (IGP) 
wakati wa mafunzo ya siku mbili 
(kuanzia jana) yaliyoandaliwa na 
Mtandao wa Watetezi wa Haki 
za Binadamu Tanzania (THRDC) 
kuwajengea uwezo makamanda 
wa polisi mikoa kuelekea uch-
aguzi ujao.

Kamishna Awadhi ametoa 
kauli hiyo kipindi ambacho Cha-
ma cha Demokrasia na Maende-
leo (CHADEMA) kinamtuhumu 
kukiuka sheria za uchaguzi, pia 
yeye binafsi kuwapiga baadhi ya 
viongozi wa chama hicho, waki-
wamo Makamu Mwenyekiti Tun-
du Lissu na Katibu Mkuu John 

Mnyika. Kuna kusudio la chama 
hicho kumfungulia mashtaka 
mahakamani.  

Aliwaomba Watanzania kuon-
doa dhana hiyo aliyoiita “potofu” 
kwa kuwa jeshi lipo kwa ajili ya 
kuhakikisha usalama wa raia na 
kumwajibisha yeyote atakayeki-
uka sheria bila kujali ukubwa wa 
chama anachotoka.

“Hatupendelei mtu yeyote 
wala chama chochote kile, tuko 
katika majukumu mazito ya kusi-
mamia sheria, hivyo kwa yeyote 
atakayekiuka sheria, basi tutawa-
jibika, haijalishi ni nani,” alisema.

Kamishna Awadhi alisema 
mafunzo hayo yamewakumbu-
sha majukumu yao kwa kuwa-
kumbusha kutoingilia kazi za 
watu wengine kama mahakama 
na taasisi zingine ambazo wana-
shabihiana katika utendaji kazi.

“Wajibu wetu mkubwa ni ku-
hakikisha tunadumisha amani 
katika kipindi hiki cha uchaguzi, 
kudumisha amani na haki ili Tan-
zania iendelee kuwa kinara  wa 
amani katika demokrasia duni-
ani kote,” alisema.

Mratibu Kitaifa wa THRDC, 
Onesmo Olengurumwa alisema 
wamewaleta pamoja makaman-
da hao ili kuwakumbusha kazi 

zao kuelekea uchaguzi kwa kusi-
mamia sheria za uchaguzi.

“Pia kuwakumbusha maadili, 
miiko, misingi ya haki za binada-
mu wakati wa uchaguzi, mambo 
ya msingi wakati wa uchaguzi, 
uhuru wa kuongea, mbinu am-
bazo ni salama kutumia kulinda 
na kuleta amani wakati wa uch-
aguz,” alisema.

Kiongozi wa ACT-Wazalendo, 
Dorothy Semu, aliambia Nipashe 
jana kuwa wana imani na polisi, 
lakini watawapima zaidi kwa ma-
tendo yao kuliko maneno huku 
akiwataka kuacha kujivika ali-
chodai “u-CCM” wanapotekeleza 
majukumu.

“Tutawahukumu kwa maten-
do yao, tuna malalamiko mengi 
kwamba polisi wanasisima na 
CCM, hawatendi haki, wanawalin-
da watu wa CCM, tutawahukumu 
kutokana na matendo yao, pop-
ote watakapokwenda kinyume 
cha haki tutawasema,” alisema.

Dorothy alisema ili anachokise-
ma Kamishna Awadhi kiaminike, 
ni vyema wakaacha kuegemea 
chama kimoja, akitolea mfano 
wanavyozuiwa kufanya mikuta-
no ya hadhara na baadhi ya vion-
gozi kukamatwa saa chache kabla 
ya mkutano.

Mkurugenzi wa Itifaki, Ma-
wasiliano na Mambo ya Nje wa 
CHADEMA, John Mrema, alisema 
jana kuwa hakuna dhana kuwa 
polisi wanabeba chama kimoja 
bali kuna ushahidi wa wazi.

“Mpaka leo kijana wa CCM aliy-
emjeruhi kiongozi wetu kituoni 
Kata ya Tabata, Kituo cha Mtaa 
wa Msimbazi hajafikishwa ma-
hakamani pamoja na kumjeruhi 
vibaya kwa kiwembe,  jambo 
ambalo lingeweza kusababisha 
kupoteza maisha.

“Tukio la pili lilitokea huko 
Ukonga, kijana wa CCM amemje-
ruhi vibaya kiongozi wa CHADE-
MA kwa kumpiga na jiwe. OCD 
wa Mpanda alizuia mikutano ya 
hadhara ya CHADEMA na kuse-
ma muda wa kampeni bado, ila 
vyama vingine vinaendelea na 
mikutano ya hadhara, huo ni 
ubaguzi na upendeleo wenyewe.

“Jeshi la Polisi litimize wajibu 
wake kwa mujibu wa sheria bila 
upendeleo wowote na watende 
haki kwa vyama vyote, wakifanya 
hivyo hapatakuwa na malala-
miko,” alisisitiza Mrema.

Kamishna Awadhi: Hatubebi chama

Mkulima 
kuwaburuza 
kortini vigogo 
kwa tuhuma 
kushusha bei 
ya pamba
Na Remmy Moka, MWANZA 

MKULIMA wa pamba, Thomas 
Nkola, mkazi wa mkoani Simiyu, 
ameeleza nia ya kuwashtaki baadhi 
ya wabunge na viongozi wa Chama 
Cha Mapinduzi (CCM), akiwatuhu-
mu kuingilia na kushusha bei ya 
pamba mkoani Simiyu na kuwasa-
babishia hasara wakulima. 

Akizungumza na waandishi wa 
habari  jijini Mwanza juzi, mkuli-
ma huyo alisema pamba ni uti wa 
mgongo kwa wakazi na wakulima 
wa Simuyu, lakini wakulima hao 
wamekuwa hawanufaiki na kilimo 
hicho kutokana na watu wachache, 
wakiwamo wabunge, kutajinufai-
sha nacho.

Nkola alisema yupo katika hatua 
za mwisho za kufungua kesi dhidi 
ya baadhi ya wabunge wa majim-
bo ya mkoa huo na jimbo moja la 
mkoani Tabora.

Alisema lengo la kuwaburuza 
vigogo hao ni kutokana na madai 
kwamba wameshindwa kuwa-
jibika kwa nafasi zao kuhakikisha 
kunakuwa na ununuzi mzuri wa 
pamba, huku baadhi yao wakid-
aiwa kulazimisha kuwa wanunuzi 
wa zao hilo.

“Kesi hiyo itahusisha pia vion-
gozi waandamizi wa CCM na vion-
gozi wa Bodi ya Pamba na wengine 
ambao wote hao wameingia katika 
bodi ya pamba kinyume cha uta-
ratibu na kushusha bei yake kwa 
manufaa yao binafsi,” alidai Nkola.

Alidai kuwa hivi sasa mfuko 
mmoja wa mbegu ya pamba unau-
zwa kwa Sh. 10,000 na viwatilifu 
kwa kila ekari moja vinagharimu 
Sh. 15,000, jambo linalosababisha 
wakulima kutofaidika na kilimo 
wakati wa mavuno.

Mwenyekiti wa Chama cha ACT-
Wazalendo Mkoa wa Simiyu, Rob-
ert Mafuru, alisema chama chao 
kinaungana na mkulima huyo ku-
hakikisha wakulima wa mkoa huo 
wanapata haki yao kupitia kilimo 
cha pamba.

Mafuru alisema falsafa ya chama 
hicho inahimiza maendeleo, hivyo 
hakuna budi kumuunga mkono 
mkulima huyo katika hatua zote 
za ufunguzi wa kesi na kuhakikisha 
wakulima wote wananufaika na 
pamba.

“Tupo tayari kumpatia wanashe-
ria watakaosimamia kesi hiyo na 
kuhakikisha haki inapatikana kwa 
maslahi mapana ya wakulima wa 
zao la pamba mkoani  Simiyu,” 
alisema Mafuru.

Kwa maoni: +255 677 020 701
Email: customerrelations@guardian.co.tz

Mkurugenzi Mtendaji 
wa Halmashauri ya 
Wilaya ya Masasi 
mkoani Mtwara, 
Beatrice Mwi-
nuka (aliyevaa suti 
nyeusi), akitoa elimu 
ya umuhimu wa 
wananchi kujiandiki-
sha katika Daftari la 
Mpigakura wilayani 
humo, wakati wa 
ziara ya Mkuu wa 
Mkoa wa Mtwara, 
Kanali Patrick Sawa-
la, aliyoifanya Kata 
ya Mpeta jana. PICHA: 
HAMISI NASRI

Wachoma nyumba madai kulipiza
kisasi mauaji bodaboda mwenzao
Na Gideon Mwakanosya, 
SONGEA

WATU wanaodaiwa kuwa 
madereva wa bodaboda wa-
nadaiwa kuchoma nyumba 
ya Adili Mpambula wa mtaa 
wa London, Kata ya Lizaboni, 
Manispaa ya Songea kwa tuhu-
ma za kumwua dereva mwen-
zao, Sharif Luambano, ambaye 
ni mkazi wa eneo hilo. 

Chanzo cha mauaji hayo 
kinadaiwa kuwa ni deni la 
marejesho ya pikipiki kwa 
mkataba ambao ulikuwa ume-
baki miezi miwili kumalizika. 

Mbali na kuchoma nyumba 
hiyo, wananchi hao pia wali-
weka magogo kuzuia Jeshi la 
Zimamoto na Uokoaji kwenda 
kuzima moto katika nyumba 
hiyo iliyokuwa inateketea. 
Baadaye jeshi hilo lilipita na 
kufika kwenye nyumba hiyo la-
kini ilikuwa imeshateketea. 

Akizungumza na mwandishi 
wa habari hii jana, Kamanda 
wa Zimamoto na Uokoaji Mkoa 
wa Ruvuma, Merania Nyamb-
winyo, alisema kuwa akiwa 
ofisini Octoba 15, mwaka huu, 

majira ya saa 5:00 asubuhi, 
alipokea taarifa ya nyumba 
kuteketea kwa moto, hivyo ku-
jiandaa kwenda kwenye tukio 
hilo. 

Kamanda Nyambawinyo 
alisema walipofika jirani na 
eneo la tukio, ghafla waliona 
mbele yamewekwa magogo 
makubwa barabarani na wali-
posimama, walisikia sauti za 
watu wakisema gari la zima-
moto lisifike kwenye eneo la 
tukio na hakuna mtu kuondoa 
magogo.

Hata hivyo, alisema baadaye 
walifanikiwa kuyaondoa ma-
gogo hayo kisha kupita na  
askari walipofika kwenye eneo 
la tukio, walikuta nyumba yote 
imeteketea kwa moto.

Alisema nyumba hiyo yenye 
vyumba vitatu,  sebule na ban-
da la vyumba vitatu nyuma na 
mali zote zilizokuwamo ndani, 
ziliteketea. 

Chanzo cha tukio hilo alise-
ma ni madai kwamba Mpam-
bula alimuua jirani yake kwa 
kumjeruhi kichwani na kum-
sababishia kifo kisha alikimbia 
na kutokomea kusikojulikana.

Alisema wananchi walilizuia 
gari la zimamoto kwa madai 
kuwa wamechoma nyumba 
hiyo kwa sababu mmiliki am-
emuua mwenzao.

Kutokana na tukio hilo, ka-
manda huyo wa zimamoto 
aliwashauri wananchi kuacha  
kujichukulia sheria mkoni kwa 
kuwa kufanya hivyo ni kosa 
kisheria. Alisema wananchi 
hao kama wasingeweka mago-
go hayo kulikuwa na uwezeka-
no mkubwa wa kuokoa baadhi 
ya mali zilizokuwamo ndani ya 
nyumba hiyo. 

Diwani wa Lizaboni, Odo 
Mbunda, alisema Luambano 
ambaye alikuwa Katibu Mwen-
ezi wa Chama Cha Mapinduzi 
(CCM) Tawi la Amani, aliuawa 
kwa kupigwa na kitu kizito 
kichwani na jirani yake Mpam-
bula ambaye alikuwa anadai 
fedha za marejesho ya pikipiki 
waliyowekeana mkataba baada 
ya muda wa mwaka mmoja 
alipaswa kuendelea kumiliki 
pikipiki hiyo ambayo ilibaki 
marejesho ya miezi miwili. 

Kaimu Kamanda wa Polisi 
wa Mkoa wa Ruvuma, Fadhili 

Mdemu, alisema Luambanioo 
kabla ya kufikwa na umauti, 
Oktoba 14, mwaka huu, majira 
ya saa 2:00 usiku, alijeruhiwa 
vibaya kwa kupigwa na kitu 
kizito kichwani na Mpambula. 
Alisema baada ya kujeruhiwa, 
alipelekwa Hospitali ya Ru-
fani ya Mkoa wa Ruvuma mjini 
Songea ambako alifariki dunia 
akiwa anapatiwa matibabu. 

Mdemu alisema mtuhumiwa 
alitoroka baada ya kutenda 
tukio hilo na kwamba juhudi 
za kumtafuta zinaendelea.

Alisema kutokana na kiten-
do hicho, kundi la madereva 
bodaboda walijichukulia she-
ria mkononi kwa kuvamia 
nyumba ya Mpambula na ku-
choma moto nyumba hiyo na 
kuteketea. 

Kamanda Mdemu alisema 
hakuna madhara yoyote kwa 
binadamu na kwamba upele-
lezi wa tukio hilo unaendelea 
ikiwa ni pamoja na kuwasaka 
watuhumiwa wote waliohusi-
ka kuichoma nyumba hiyo na 
kuzuia gari la zimamoto lil-
ilokuwa linakwenda kufanya  
uokoaji.

TRA yataja sababu madeni makubwa wafanyabiashara
Na Halfani Chusi

KAMISHNA Mkuu wa 
Mamlaka ya Mapato 
Tanzania (TRA), Yusuph 
Mwenda, amesema moja 
ya sababu za baadhi ya 
wafanyabiashara kuwa 
na madeni makubwa ya 
kodi kipindi cha nyuma ni 
kutokana na kutofautiana 
kwa rekodi.

 Amesema kutokana na 
changamoto hiyo, kuan-
zia Januari, mwakani, 
serikali itaanzisha mpan-
go wa kuwekeza katika 
Mfumo wa Kodi za Ndani 
(IDRAS) ambao utasaidia 
kuondoa changamoto 
hiyo na zile za migogoro 
ya kikodi na kurahisisha 
ukusanyaji.

 Mwenda aliyasema hayo jana 
katika kikao maalumu kilicho-
andaliwa na mamlaka hiyo kwa 
kushirikiana na Benki Kuu ya 
Tanzania (BoT) kujadili namna 
bora ya kukusanya kodi na kuon-
doa vikwazo katika taasisi za 
kifedha.

 Alisema lengo la kikao hicho 
ni kujadili namna ya kukuza bi-
ashara kwa taasisi za kifedha na 
kurahisisha upatikanaji wa kodi 
ambayo ndio msingi wa maen-
deleo ya nchi. 

Mwenda alisema hatua ya 
mwisho kwa watakaokuwa 
wakaidi kulipa kodi watatumia 
mawakala wa benki japo zipo 
njia ambazo watazitumia awali 
kabla ya kufikia hatua hiyo.

  “Kwanza hatuwezi kutumia 
wakala wa benki bila kumpeleka 
mlipakodi ‘demand note’ (taarifa 
kwa mhusika kumhitaji alipe) la-
kini pia hatuwezi kufanya hivyo 
bila kupeleka ‘reminder note’ 
(taarifa ya kumkumbusha). 

Hapo lazima tuwaite tukae 
nao tuwasikilize na tuwape fursa 
ya kulipa kidogo kidogo.  Lazima 
tuwaandikie barua ya nia ya ku-
tumia benki kama mawakala la-
kini njia hiyo haiwezi kutumika 
mpaka mimi nijiridhishe,” ali-
fafanua.

  Hata hivyo, alisisitiza hata-
mani kufikia katika hatua hiyo 
kwa kuwa njia hizo ni ndefu na 
kwamba atahakikisha wana-
tumia njia nyingine kufikia su-
luhu.

 “Tutakaa nao tutajenga uhu-
siano ili tukubaliane namna 
bora ya wao kulipa madeni na 
kuwashauri waendelee kutumia 
huduma za kibenki kwa kuwa 
itawaweka katika nafasi ya ku-
pata mikopo mikubwa kwa ajili 
ya kuendesha biashara zao. 

Gavana wa BoT, Emmanuel 
Tutuba, alisema majadiliano 
hayo ni ya kuangalia namna ya 
kuboresha mazingira ya kufanya 
biashara na kuwezesha taasisi 

za kifedha kusaidia shughuli za 
kibiashara ili kuongeza ukusan-
yaji wa kodi. 

  Alisema benki ni miongoni 
mwa taasisi zinazolipa kodi kub-
wa na inatumika kama mawaka-
la wa kukusanya kodi na kutunza 
fedha za walipakodi na kwamba 
kutokana na umuhimu huo 
kuna haja ya kuwa kitu kimoja ili 
kuboresha mazingira hayo.

  Akizungumza kwa niaba 
ya benki zingine na taasisi za 
kifedha, Mkurugenzi Mtendaji 
wa Benki ya Taifa ya Biashara 
(NBC), Theobald Sabi, alisema 
wamefurahi kukutanishwa na 
TRA na BoT kujadili masuala ya 
kodi na kufahamishwa hatua zi-
lizochukuliwa.

 Sabi alisema hatua hizo zita-
wapa wateja wao morali ya kue-
ndelea kutumia kuweka fedha 
benki huku akisifu zitaleta ma-
tokeo chanya na kuwapa wateja 
imani kubwa ya kutumia mifu-
mo rasmi katika biashara.

EJAT; Kipimo sahihi cha ubora 
wa uandishi wa habari Tanzania

Na Mwandishi Wetu

E
JAT ni kipimo sahihi cha ubora 
wa uandishi wa habari nchini,” 
anasema Halfani Chusi, mmoja wa 
waandishi wa habari wa gazeti Ni-

pashe mkoani Dar es Salaam.
Chusi ambaye ni Mshindi wa Tuzo ya 

Mwandishi Bora wa Habari za Haki za Bi-
nadamu na Utawala Bora katika Tuzo za 
Umahiri wa Uandishi wa Habari Tanza-
nia (EJAT) 2023, anasema tuzo hizo zina 
tija kubwa katika kuimarisha ubora wa 
maudhui ya vyombo vya habari nchini na 
kuongeza uwajibikaji serikalini.

Mwandishi huyo anasema tuzo hizo 
zinazoandaliwa na Baraza la Habari Tan-
zania (MCT) na washirika kwa miaka 15 
mfululizo sasa, ni fursa kwa waandishi wa 
habari na vyombo vya habari nchini kupi-
ma viwango vya ubora wa maudhui yao, 
hata kurekebisha upungufu unaoibuliwa 
na jopo la majaji.

“Kwa miaka mitatu iliyopita niliandaa 
kazi zenye ubora na zilizochochea uwa-
jibikaji serikalini na kuleta matokeo chan-
ya katika jamii.

“Nimeona hakuna upendeleo wala uo-
nevu kwa washiriki wa EJAT. Majaji wa-
naoteuliwa, wana uzoefu mkubwa katika 
tasnia ya habari. Mwandishi mwenye kazi 
bora ndiye anatangazwa mshindi.

“Sasa nina tuzo mbili za EJAT (Mwandi-
shi Bora wa Habari za Haki za Binadamu 
2021 na 2023). Tuzo hizi zimenipa nguvu 
ya kuandaa kazi bora zaidi. Zimetoa hes-
hima kwa kazi nzuri ninazozifanya ku-
wezesha jamii kutatua matatizo yanayoi-
kabili. 

“Ni kengele kwangu kwamba kumbe 
ukiandaa kazi bora, zinalipa! Ninapaswa 
kuongeza ubora zaidi katika kazi zangu. 
Kazi zilizonipa ushindi, zilikuwa zime-
kamilika – nilifunua tatizo, nikalianika, 
wanaohusika wakazinduka, wakafuatilia, 
wakatekeleza na jamii ikapata furaha. Nili-
fuatilia utekelezaji wake katika kulitatua – 
mwanzo hadi mwisho,” anasema.

Mhariri Mtendaji wa Nipashe, Beatrice 
Bandawe, anasema EJAT imeongeza ha-
masa kwa waandishi wa habari kujituma 
kazini na kuandaa kazi zenye ubora wa 
hali ya juu.

“Morali imeongezeka kwa waandishi 
wa habari, hasa kufanya habari za uchun-
guzi. Lile tatizo la habari zenye chanzo ki-
moja cha habari linatoweka, kwa sababu 

wanajua habari zinazotakiwa EJAT na 
kwingineko kwenye mashindano ya ki-
taaluma, ni zenye vyanzo vingi vya habari.

“Kwa hiyo, EJAT imeongeza hamasa 
kubwa kwa waandishi kuandaa kazi zenye 
ubora, ndio maana kila mwaka tumekuwa 
tukishuhudia ongezeko kubwa la kazi zi-
nazoshindanishwa,” Mhariri Mtendaji 
Beatrice anasema.

Ni hoja inayosadifu taarifa ya Mwe-
nyekiti Kamati ya Maandalizi ya EJAT 
2023, Ernest Sungura ya Septemba 28 
mwaka huu wakati wa utoaji tuzo hizo ji-
jini Dar es Salaam. Sungura alisema kuwa 
kazi zilizowasilishwa kwa ajili ya EJAT 
2023 zilikuwa 1,135 kulinganisha na kazi 
893 za EJAT 2022. EJAT 2020 ilikuwa na 
396 na EJAT 2021 kazi zilikuwa 608.

Sungura ambaye ni Katibu Mtendaji 
wa MCT, alisema kuwa kwa EJAT 2023, 
waandishi wa habari wa mkoa wa Dar es 
Salaam waliongoza kwa kuwasilisha kazi 
290, wakifuatwa na mkoa wa Arusha ul-
iokuwa na kazi 81, Mwanza (74), Iringa (72) 
wakati mkoa wa Mtwara ulishika nafasi ya 
tano kwa kuwa na kazi 49.  

Kwa upande wa Zanzibar, kazi zilizo-
pokewa ni kutoka Kaskazini Pemba (36), 
Pemba Kusini (43) na Mjini Magharibi (29).

Sungura alisema Jopo la Majaji wa EJAT 
2023 lilichaguliwa na wakuu wa taasisi 
za kihabari zinazounda Kamati ya Maan-
dalizi ya tuzo hizo kwa kuzingatia uadilifu, 
ujuzi na uzoefu katika uandishi wa habari, 
uwezo wa kuchambua na kutoa tathmini 
sahihi, uelewa wa mabadiliko ya kidigitali 
na uzoefu wa kimataifa au wa kijamii.

Jopo hilo liliongozwa na Halima Shariff, 
katibu wake Dk. Egbert Mkoko na majaji 
wengine wakiwa ni Mkumbwa Ally, Eshe 
Muhiddin, Jeniffer Sumi, Halima Msell-
emu na Absalom Kibanda. 

Sungura alisema kuwa katika mchakato 
wa kuwapata majaji hao, kamati ilizin-
gatia pia uwiano wa kizazi kipya na cha 
zamani, waliopo kazini na waliostaafu, 
wabobezi wa maudhui mahsusi, usawa 
wa kijinsia, uwakilishi wa Zanzibar na 
Tanzania Bara na uwakilishi wa aina ya 
vyombo vya habari (magazeti, redio, lun-
inga na mitandao).

Taasisi zinaounda Kamati ya Maan-
dalizi ni Wakfu wa Vyombo vya Habari 
(TMF), Chama cha Waandishi wa Habari 
Wanawake Tanzania (TAMWA), Jukwaa 
la Wahariri (TEF), HakiElimu, Umoja wa 
Waandishi wa Habari za Mazingira ( JET), 
Umoja wa Klabu za Waandishi wa Habari 

Tanzania (UTPC), Umoja wa Wamiliki wa 
Vyombo vya Habari Tanzania (MOAT), 
Sikika, Misa – Tan  na Twaweza.

Kwa mujibu wa Sungura, wateule 72 wa 
EJAT 2023 walipatikana kwa kukidhi vig-
ezo vya ubora ambavyo ni pamoja na uk-
weli,    usahihi, uanuai, haki, kina, utafiti, 
ubunifu,  uvumbuzi, upekee, uchambuzi, 
uwajibikaji, ufichuaji maovu, uadilifu, 
uwasilishaji    unaoeleweka   na uchun-
guzi.

“Ifahamike pia kwamba vigezo maalu-
mu vilitumika kuzingatia aina tofauti ya 
vyombo vya habari kama vile redio, tele-
visheni, magazeti na habari za mitandao-
ni,” Sungura alisema.

EJAT 2023 imekuwa na mambo kadhaa 
ya kipekee ambayo hayakushuhudiwa 
katika miaka 14 iliyotangulia ya tuzo hizo: 
Kwa mara ya kwanza, mshindi wa Jumla 
ametoka Zanzibar, pia kwa mara ya kwan-
za ametoka kwenye vyombo vya habari 
vya mtandaoni.

Jambo la pili la kipekee ni uzinduzi 
wa Jarida la Tuzo (moja la Kiswahili na 
lingine la kwa lugha ya Kiingereza), yaki-
jikita kuhamasisha umahiri katika sekta 
mbalimbali Tanzania na nje ya Tanzania. 
Sungara alisema kuwa kwa kuanzia, ma-
jarida hayo yatabeba maudhui ya EJAT, 
yakiangazia simulizi ya maisha ya wateule 
wote na wafadhili wa tuzo.

Vilevile, hafla ya utoaji tuzo hizo mwaka 
huu ilikuwa ya kipekee; ilirushwa moja 
kwa moja kupitia runinga za Channel Ten, 

TBC1 na UTV.
Ilikuwa EJAT ya kwanza kwa Katibu 

Mtendaji mpya Sungura. EJAT 14 zilizotan-
gulia, zilifanyika chini ya Katibu Mtendaji 
Kajubi Mukajanga. Katibu Mtendaji wa 
MCT ndiye Mwenyekiti wa Kamati ya 
Maandalizi ya EJAT.

Makundi yaliyoshindaniwa kwa EJAT 
2023 ni pamoja na Tuzo ya Uandishi wa 
Habari za Biashara, Uchumi na Fedha; 
Tuzo ya Uandishi wa Habari za Utama-
duni na Michezo;

Tuzo ya Uandishi wa Habari za Kilimo 
na Biashara ya Kilimo; Tuzo ya Uandishi 
wa Habari za Elimu; Tuzo ya Uandishi wa 
Habari za Utalii na Uhifadhi; na Tuzo ya 
Uandishi wa Habari za Uchunguzi.

Makundi mengine ni Tuzo za Uandishi 
wa Habari za Data; Tuzo za Uandishi wa 
Habari za Haki za Binadamu na Utawala 
Bora; Tuzo ya Uandishi wa Habari za 
Jinsia na Watoto; Tuzo za Uandishi wa 
Habari za Walemavu; Tuzo za Uandishi 
wa Habari za Afya; Tuzo za Uandishi wa 
Habari za Ushirika; na Tuzo za Uandishi 
wa Habari za Kodi, Tozo na Mapato.

Mengine ni Habari za Uandishi wa 
Habari za Mifuko ya Hifadhi ya Jamii; 
Tuzo ya Uandishi wa Habari za Utunzaji 
wa Mazingira na Vyanzo vya Maji; Tuzo 
ya Uandishi wa Habari za Afya ya Uzazi; 
Tuzo ya Uandishi wa Habari za Malezi na 
Makuzi ya Awali ya Mtoto; Tuzo ya Uandi-
shi wa Habari za Mafuta, Gesi na Uchim-
baji Madini na Kundi la Wazi.

Mhariri Mtendaji wa Nipashe, Beatrice Bandawe (kushoto), alikuwa miongoni 
mwa wageni wa EJAT 2023. Hapa akikabidhi tuzo kwa mmoja wa washindi.                    
PICHA ZOTE: MCT

Msanifu Mkuu wa Nipashe, Sanula Athanas (kulia), akipokea Tuzo ya Mwandishi 
Bora wa Habari za Elimu Mwaka 2023 (magazeti). Athanas pia aliibuka mshindi 
katika kipengele cha Kundi la Wazi (magezeti). 

Mwandishi Halfani Chusi wa Nipashe (kulia), akipokea Tuzo ya Mwandishi Bora wa 
Habari za Haki za Binadamu 2023 (magazeti) .

Mpango waja kuiweka Sinza katika sura mpya
Adha ya usafiri wa 
boti yaikumba Mafia
Na Julieth Mkireri

WAKAZI wa Wilaya ya Mafia Mkoa 
wa Pwani wamelalamikia kukoseka-
na kwa usafiri wa boti kwa kipindi 
cha wiki moja sasa hali inayowala-
zimu kutumia majahazi na boti za 
wavuvi kutokana na kushindwa ku-
mudu gharama za usafiri wa ndege.

Wakizungumza kwa njia ya simu 
na Nipashe juzi, baadhi ya wakazi 
hao walisema tatizo hilo la usa-
firi linawasababishia kutumia siku 
mbili hadi tatu kufika Nyamisati 
Wilaya ya  Kibiti, tofauti na meli am-
bayo inachukua saa nne hadi tano.

Mmoja wa wakazi hao, Karim Mo-
hamed, alisema serikali inatakiwa 
kuthamini kisiwa cha Mafia kama 
ilivyo kwa visiwa vingine kwa kuwa 
kuna watu wanahitaji huduma 
muhimu za kijamii na usafiri ukiwa 
muhimu kwa ajili ya kufuata ma-
hitaji muhimu Dar es Salaam kwa 
muda wote.

Alisema kipato cha wakazi wa 
Mafia ni cha hali ya chini na si wote 
wanaweza kumudu gharama za 
ndege jambo ambalo linawalazimu 
kutumia majahazi na boti za wavuvi 
kusafiri wakati huu wakisubiri meli 
kutengamaa.

Naye Khatibu Hamis alisema 
ndani ya wiki moja ambayo hakuna 
meli, usafiri unaotumika si sala-
ma kwa abiria wanaoutumia kwa 
kuwa unakaa muda mrefu kwenye 
maji lakini pia mzunguko majini ni 
mkubwa ukilinganisha na meli.

Hussein Mbaruk alisema kitendo 
cha kukosekana usafiri wa uhakika 
kwa wakazi wa Mafia kwa kipindi 
hiki unaweza kuathiri baadhi ya 
wananchi kushindwa kujiandikisha 
katika Daftari la Wakazi kwa kuwa 
wako wanaopiga kura katika wilaya 
zingine za Pwani na Dar es Salaam 
na hadi sasa wako Mafia na wengine 
wako Mafia ambao wameshindwa 
kurejea kwao.

Mbaruk aliiomba serikali kutafuta 
usafiri wa uhakika wa meli ambayo 
ni imara kwa ajili ya kusafirisha wa-
nanchi wa kisiwa hicho ili kuondoa 
tatizo hilo ambalo limekuwa likiji-
tokeza mara kwa mara huku wengi 
wao wakishindwa kumudu ghara-
ma za ndege.

“Yaani hii meli ikipona leo baada 
ya muda utasikia kuna hitilafu wa-
nanchi wanarudi kuhangaika na 
usafiri tena. Tunaomba serikali 
iangalie hili kwa sasa hata mgonjwa 
akipewa rufani kwenda Hospitali ya 
Taifa Muhimbili (MNH) kama uw-
ezo wake ni mdogo hawezi kwenda 
tena,” alisema.

Mkuu wa Kitengo cha Masoko 
na Uhusiano Wakala wa Ufundi na 
Umeme Tanzania (TEMESA), Alfred 
Mgweno, aliimbia Nipashe kwamba 
kivuko kilichokuwapo kilipata hi-
tilafu kwenye injini baada ya moja 
kufa na ikabaki moja inayofanya 
kazi, hivyo kusimama kutoa hudu-
ma.

Mgweno aliwaomba wananchi 
kuwa wavumilivu wakati ukarabati 
wa kivuko hicho ukiendelea ku-
fanyika huku akiwasihi kuepuka ku-
tumia usafiri ambao si salama kwao.

Nsekela, TCDC wamkosha Bashe uanzishwaji wa Benki ya Ushirika
Na Mwandishi Wetu, 
DODOMA

BENKI mpya ya Ushirika ya 
Tanzania (CBT) imefanya Mku-
tano Mkuu wake wa Kwanza 
wa Mwaka (AGM), ikiwa ni hat-
ua muhimu katika maendeleo 
ya sekta ya ushirika nchini. 

Ni hatua inayoshuhudiwa iki-
wa ni miezi michache baada ya 
muunganiko wa Benki ya Ush-
irika ya Kilimanjaro (KCBL) na 
Benki ya Jamii ya Tandahimba 
(TACOBA), ambao ulikamilika 
tarehe 26, Mei 2024.

Waziri wa Kilimo, Hussein 
Bashe amesema kuanzishwa 
kwa benki hiyo ni ushahidi wa 
uongozi wa kimaono wa Ab-
dulmajid Nsekela, Mwenyekiti 
wa Tume ya Maendeleo ya Ush-
irika Tanzania (TCDC), ambaye 
moja ya vipaumbele vyake 
baada ya kuteuliwa na Rais Sa-
mia ni kuharakisha mchakato 
wa uanzishwaji benki ya kitaifa 
ya ushirika. 

Benki hiyo ambayo sasa im-
esajiliwa rasmi na Benki Kuu ya 

Tanzania (BoT), inafanya kazi 
kama taasisi ya kibiashara in-
ayohudumia sekta ya ushirika 
na soko kwa ujumla.

Tofauti na taasisi nyingine 
za kifedha zinazomilikiwa na 
serikali, CBT inamilikiwa kim-
singi na vyama vya ushirika na 
wanachama wake (asilimia 51), 
huku serikali ikishikilia hisa 
ya asilimia 10, na asilimia 39 
iliyobaki inamilikiwa na watu 
binafsi na kampuni. 

Hisa za ushirika zimehifadhi-
wa mahsusi kwa wanachama 
wa ushirika pekee na zinaweza 
kuuzwa na kununuliwa mion-
goni mwao. CBT imejipanga 
kimkakati kuhudumia mnyor-
oro mzima wa thamani wa bi-
ashara za ushirika, ikitoa hudu-
ma za kifedha zenye ushindani 
kwa lengo la kuwawezesha 
ushirika na kukuza ujumuishi 
wa kifedha.

Wakati wa mkutano huo, Wa-
ziri Bashe alipongeza mafani-
kio ya kuanzishwa kwa CBT, 
akihusisha mafanikio yake na 
umahiri wa uongozi wa Nseke-

la. 
“Kuzinduliwa kwa CBT ni 

mabadiliko makubwa kwa 
harakati za ushirika hapa Tan-
zania,” alibainisha waziri huyo 
huku akimshukuru Rais Samia 
Suluhu Hassan kwa kuunga 
mkono hatua ya kuanzisha 
benki hiyo kwa kutoa Sh. bil-
ioni tano na kuruhusu serikali 
kumiliki hisa ndani ya CBT.

Waziri Bashe alitangaza 
kuwa Rais Samia atazindua 
rasmi benki hiyo katika hafla 
kubwa hivi karibuni. Alihimiza 
vyama vyote vya ushirika vili-
vyo chini ya Wizara ya Kilimo 
kuchangamkia fursa ya benki 
hiyo kwa kufungua akaunti na 
kufanya biashara kupitia CBT. 

Ili kuimarisha hilo, alimwagi-
za Msajili wa Vyama vya Ush-
irika kuhakikisha miamala yote 
ya kilimo, kama vile mauzo ya 
korosho katika mikoa ya kusini, 
inasimamiwa kupitia CBT. 

Wakati CBT ikiangazia ku-
panua wigo wake wa huduma, 
tayari inafanya kazi kupitia 
matawi yake ya Moshi na Tan-

dahimba, huku tawi jipya liki-
tarajiwa kufunguliwa Dodoma 
ifikapo Novemba na lingine 
Tabora kabla ya Desemba 
mwaka huu.

Benki hiyo pia ina ushiriki-
ano wa kimkakati na Benki 
ya CRDB, ambayo pia ni 
mwekezaji ndani ya CBT kwa 
asilimia 20, ikiruhusu wateja 
wa CBT kutumia mitandao ya 
ATM na mawakala wa CRDB 
Wakala nchi nzima wakati huu 
wa mpito.

Katika hotuba yake, Mwe-
nyekiti wa TCDC, Nsekela, 
alisisitiza dhamira yake ya 
kubadilisha mfumo wa ush-
irika wa Tanzania kuwa wenye 
ushindani, uaminifu na manu-
faa kwa wanachama wake. 

Alieleza furaha yake ya kuo-
na mwendelezo wa kukamili-
sha vipaumbele saba ambavyo 
bodi yake iliviainisha vinavyo-
lenga kuboresha na kuima-
risha sekta ya ushirika, huku 
kipaumbele kikubwa kikiwa ni 
mifumo ya kidijitali na uanzish-
waji CBT. 

Na Mwandishi Wetu, 
DODOMA

WIZARA ya Ardhi, Nyumba 
na Maendeleo ya Makazi in-
aandaa mpango wa uendelezaji 
upya eneo la Sinza, Dar es Sa-
laam ujulikanao kama Sinza Re-
development Plan 2024 - 2044.

  Hayo yalibainishwa jana 
mbele ya Kamati ya Kudumu 
ya Bunge ya Ardhi, Maliasili na 
Utalii wakati wa uwasilishaji 
taarifa ya mradi wa kupanga, 
kupima na kumilikisha ardhi 
(KKK).

Akiwasilisha taarifa ya mpan-
go huo, Mratibu wa Mradi wa 
KKK, Godfrey Machabe, alise-
ma   wizara inaandaa mpango 
wa uendelezaji upya wa mae-
neo kongwe katika mkoa wa 
Dar es Salaam.

  “Wizara kwa kushirikiana 
na Halmashauri ya Manispaa 
Ubungo pamoja na wadau wen-
gine, wizara imeandaa Mpango 

wa Uendelezaji Upya Eneo la 
Sinza,” alisema.

Machabe alibainisha kuwa 
mpango wa uendelezaji upya 
katika eneo hilo ni mkakati wa 
kina kwa ajili ya kufufua mae-
neo ambayo yamezorota na 
kupoteza thamani pamoja na 
uhalisia.  

Kwa mujibu wa mratibu 
huyo, mpango huo unatekele-
zwa kutokana na sababu mbal-
imbali kama vile ukuaji wa kasi 
na majengo marefu, ongezeko 
kubwa la watu na shughuli 
mbalimbali za kiuchumi na ki-
jamii pamoja na ongezeko la 
uhitaji wa huduma za kijamii 
na miundombinu. 

Mpango huo umepanga 
kujumuisha mabadiliko ya 
matumizi ya ardhi, kujenga na 
kuboresha miundombinu na 
kuboresha huduma za jamii na 
miundombinu ya huduma  za 
jamii kama vile usafiri, maji 
safi, majitaka, maji ya mvua, 

umeme, taka ngumu, mifumo 
ya gesi, nishati ya umeme na 
mawasiliano.

  Kamati ya Kudumu ya 
Bunge ya Ardhi, Maliasili na 
Utalii chini ya mwenyekiti  Tim-
otheo MNzava, imeridhishwa 
na utekelezaji wa mradi wa ku-
panga, kupima na kumilikisha 
ardhi unaotekelezwa na wizara 
kwenye maeneo mbalimbali 
nchini. 

“Tumeridhishwa na 
utekelezaji mradi wa KKK uki-
wamo huu mpango wa kuende-
leza maeneo kongwe likiwamo 
eneo la Sinza,” alisema Mnzava.

 Naibu Waziri wa Ardhi, Ny-
umba na Maendeleo ya Makazi, 
Geophrey Pinda, alisema wiz-
ara inafuatilia maeneo ya miji 
mikongwe kwa lengo la kuona 
namna ya kuyaboresha ili kue-
ndana na kasi ya ukuaji wa 
maendeleo.

 Kuhusu mradi wa KKK kati-
ka mwaka 2023/24, Pinda alise-

ma wizara ilihuisha akaunti ya 
Mfuko wa Maendeleo ya Ardhi 
(PDRF) kwa ajili ya utekelezaji 
miradi ya Kupanga, Kupima 
na Kumilikisha ardhi. Alisema 
mfuko huo utakuwa ukitoa fed-
ha kwa halmashauri kutekeleza 
miradi ya kupanga, kupima na 
kumilikisha ardhi.

 
Kwa mujibu wa Pinda, mfuko 

huo umeandaliwa mwongozo 
wa uratibu na utekelezaji kwa 
ajili ya kufanya kazi kwa ufanisi 
zaidi.

  Kamati ya Kudumu ya 
Bunge ya Ardhi, Maliasili na 
Utalii ilipokea na kujadili taarifa 
za Wizara ya Ardhi zinazohusu 
Utekelezaji    Mradi wa Kupan-
ga, Kupima na Kumilikisha 
Ardhi (KKK), hatua iliyofikiwa 
katika uandaaji wa Sera ya Ar-
dhi pamoja na taarifa ya hatua 
iliyofikiwa     kwenye    Uanzish-
waji wa Mamlaka ya Sekta ya 
Milki.

Waziri wa Kilimo, Hussein Bashe 
(katikati), akizungumza jambo 
na  Mwenyekiti wa Kamisheni 
ya Maendeleo ya Ushirika na 
Mkurugenzi Mtendaji wa Benki 
ya CRDB, Abdulmajid Nsekela 
(kushoto), Mrajisi wa Tume ya 
Maendeleo ya Ushirika (TCDC), 
Dk. Benson Ndiege (kulia), Mwe-
nyekiti wa Bodi ya CBT, Prof. 
Gervas Machimu (wa pili kulia), 
na Mkurugenzi Mtendaji wa CBT, 
Godfrey Ng’urah, wakati alipo-
wasili katika mkutano mkuu wa 
kwanza wa Benki ya Ushirika 
Tanzania (CBT) uliofanyika jijini 
Dodoma jana. PICHA: MPIGAPI-
CHA WETU

 Muungwana Lazima Nilonge

KUMEKUWAPO na taarifa kwamba wakazi wa kisiwa cha Mafia 
katika mkoa wa Pwani, wanalalamikia kukosekana kwa usafiri wa 
uhakika wa boti kwa takriban wiki mbili sasa. 

Sababu kubwa ya kukosekana kwa usafiri huo unaotegemewa na 
wengi, kwa mujibu wa Wakala wa Ufundi na Umeme Tanzania (TE-
MESA), kivuko kilichokuwapo kupata hitilafu kwenye injini baada ya 
moja kufa na ikabaki moja inayofanya kazi, hivyo kusimama kutoa 
huduma. Kutokana na tatizo hilo, TEMESA imewaomba wananchi 
hao kuwa wavumilivu na kuacha kutumia usafiri usio salama kama 
wa kutumia mitumbwi. 

Kutokana na kukosekana kwa usafiri huo, wananchi wa kisiwa hi-
cho wamejikuta wakilazimika kutumia mitumbwi kwenda katika 
maeneo mbalimbali kwa ajili ya kutafuta mahitaji. Kwa mujibu wa 
wananchi hao, kwa kukosekana kwa boti inayotoka na kuingia kisi-
wani humo, wanatumia majahazi na boti za wavuvi kutokana na 
kushindwa kumudu gharama za usafiri wa ndege.

Aidha, sehemu inayofungua milango ya mawasiliano kati ya Mafia 
na maeneo mengine ni Nyamisati wilayani  ambako baada ya kufika 
wanaweza kusafiri kwa aina nyingine ya usafiri na hatimaye kupata 
mahitaji yao muhimu. Kutokana na kutokuwapo kwa boti hiyo, wal-
isema wanasafiri hata kwa siku mbili hadi tatu kufika Nyamisati to-
fauti na saa nne hadi tano wanazotumia kukiwapo boti.

Tatizo hilo pia limesababisha hata wagonjwa wanaohitaji rufani 
kwenda Dar es Salaam au hospitali zingine kubwa kwa matibabu 
kuwa katika wakati mgumu hata hatari ya kupoteza maisha. Licha 
ya wagonjwa, pia wananchi wanashindwa kupata mahitaji muhimu 
ambayo mengi yanapatikana Dar es Salaam. 

Kwa jumla, wananchi wengi wa kisiwa cha Mafia ni wa kipato cha 
chini, hivyo unapokosekana usafiri wa meli au boti ya uhakika, wa-
nakuwa wamefungwa. Hali hiyo ni kwa sababu wanaoweza kutumia 
usafiri wa anga, kwa maana ya ndege ni wachache. Kwa mantiki 
hiyo, kutokuwapo kwa usafiri wa majini kunawafanya wakose mahi-
taji muhimu, kama vile vyakula na vinywaji, ambayo mengi yanatoka 
maeneo ya nchi kavu kama Kibiti, Dar es Salaam na Mkuranga. 

TEMESA imetoa ufafanuzi kwamba kukosekana kwa usafiri huo 
kunatokana na kufa kwa injini moja kati ya mbili za boti hiyo, hivyo 
kulazimika kuipelekwa kwenye matengenezo. Sababu hiyo ni nzuri 
kwa usalama wa chombo hicho lakini haitoshi bali taasisi hiyo ili-
paswa kuchukua hatua ili kuwa na usafiri wa muda wakati ule wa 
uhakika unapofanyiwa matengenezo. 

Kwa kuzingatia mazingira na umuhimu wa mahitaji ya wananchi 
wa kisiwa cha Mafia, serikali kupitia TEMESA ilipaswa kukodi boti ili 
kuwawezesha kupata usafiri badala ya kuwaacha wakiteseka kama 
ilivyo kwa zaidi ya wiki sasa. 

Hivi karibuni kulikuwa na shida ya usafiri wa boti kati ya Feri 
na Kigamboni mkoani Dar es Salaam lakini kutokana na mahitaji 
makubwa ya usafiri huo, serikali ilichukua hatua kwa kutumia boti 
za biashara kukwamua tatizo. Inakuwaje jambo kama hilo kushindi-
kana kwa kisiwa cha Mafia ambacho usafiri mkubwa unaotegemewa 
na wananchi wengi ni wa boti?

Kutokana na uhalisia wa mazingira katika kisiwa cha Mafia, serikali 
kupitia TEMESA,  inapaswa kuchukua hatua za haraka kuhakikisha 
usafiri wa uhakika unapatikana na kuwaondolewa adha wananyoi-
pata kwa sasa. Majibu ya TEMESA ni mepesi kwa maswali magumu 
hasa kutokana na mazingira wanayokabiliwa nayo wananchi katika 
kisiwa cha Mafia.

Suala hili halipaswi kuchukuliwa kwa uzito mwepesi kama ma-
jibu yaliyotolewa bali kuchukua hatua stahiki kwa uzito mkubwa. 
Wananchi wa Mafia wanachohitaji si kuwataka wawe na uvumilivu 
bali majibu kwamba tatizo lao litashughulikiwa na kumalizika kwa 
namna gani. 

Inapotangazwa operesheni mambo
haya ya saratani, tuungane kusaka 
UGONJWA wa saratani upo katika 
maeneo mbalimbali ya mwili wa mwa-
nadamu. Ni maradhi yanayowapata 
watu wa aina yoyote na hauchagui rika. 

Ni ugonjwa ambao unatokana na vi-
sababisha mbalimbali. Baadhi ya jamii 
huhisi kuna saratani ya matiti na shin-
go ya uzazi. 

Ugonjwa wa saratani upo katika 
makundi mbalimbali, huku jamii in-
aweza kwa jumla kupata ugonjwa 
huo. Kuna saratani ya koo, saratani ya 
shingo ya kizazi, damu na saratani ya 
matiti. 

Katika kukabiliana na ugonjwa huo, 
serikali imekuwa ikitoa elimu kwa jamii 
ili isipate magonjwa hayo ambayo im-
eonekana kila mwaka yanaongezeka. 

Hivi karibuni serikali kupitia Wizara 
ya Afya, imeendelea kushirikiana na 
wadau kutokomeza ugonjwa huo nchi-
ni na serikali inatoa elimu kwa jamii, 
pamoja na kuhimiza upatikanaji wa 
chanjo, mathalan dhidi ya  saratani ya 
mlango wa kizazi kwa wasichana. 

Kwa kuwa ugonjwa huo umekuwa 
ukiongezeka kila mwaka, serikali imeji-
panga kupambana nayo kwa kubore-
sha mahitaji ya huduma hiyo katika 
hospitali na vituo vya afya. 

Waziri wa Afya, Jenister Mhagama, 
anasema hayo katika ufunguzi wa 
kituo cha saratani kilichoko katika 
Hospitali ya Shufaa iliyoko jijini Dar es 
Salaam, akinena:

 “Ufunguzi wa kituo hiki utaongeza 
upatikanaji wa huduma za uchunguzi 
na matibabu ya saratani hapa nchini 
kwa kuwa tatizo la ugonjwa huo lime-
kuwa likiongezeka hapa nchini,” anase-
ma. 

Anaongeza kuwa takwimu za sara-
tani hapa nchini kwa mwaka 2022, 
zimeonyesha wagonjwa wapya wako 
48,000 na kati yao waliogundulika 
asilimia 24.4 ni saratani ya mlango wa 
kizazi. 

Anaongeza kuwa saratani ya tezi 

dume waligundulika asilimia 10.7, sara-
tani ya matiti asilimia 10 na saratani ya 
koo asilimia 7.9 na saratani ya utumbo 
asilimia 4.9. 

“Saratani hizi zinachukuwa karibu 
nusu ya asilimia 42.2 ya wagonjwa wote 
wa saratani hapa nchini,” anasema. 

Anaongeza kuwa saratani mbili zi-
naziathiri zaidi wanawake ni saratani 
ya mlango wa uzazi na saratani ya ma-
titi ndio zinachukuwa theluthi moja 
ya wagonjwa wote wa saratani hapa 
nchini. 

Anasema, kufuatia kuongezeka kwa 
saratani nchini, serikali imechukua 
hatua mbalimbali ikiwamo utoaji wa 
elimu ya afya pamoja na kuimarisha 
huduma za uchunguzi wa saratani ya 
mlango wa uzazi katika hospitali ikiwa-
mo na vituo vya afya hapa nchini. 

Anaongeza kuwa wajibu wao kama 
serikali ni uthibiti wa ubora na sio 
udhibiti wa sekta binafsi kukua, wa-
taendelea kushirikiana na sekta binafsi 
kwa pamoja ili waweze kutoa huduma 
iliyo bora na salama kwa wananchi. 

Waziri anasema, ili kuongeza ufanisi 
katika huduma za uchunguzi.

Pia serikali imeimarisha upatikanaji 
huduma za uchunguzi wa maabara na 
uwekezaji mkubwa uliofanywa kwenye 
huduma za radiolojia kwa kuimarisha 
upatikanaji vipimo vya kisasa ikiwamo 
vifaa; CT Scan 85 katika mikoa yote 26 
nchini.

Sasa cha muhimu kwetu site ni pale 
juhudi na hatua kama hizo zinachuku-
liwa na serikali kutetea nafasi ya afya 
zetu, sote tujitahidi katika nafasi yetu 
kuunga mkono katika namna mbalim-
bali, ikiwamo kujitokeza katikia chanjo 
na tiba.

Pia, kila mmoja mwenyewe katika 
nafasi yake inapaswa kujitahidi kutam-
bua na kuna fursa ya kijamii, huku iki-
tangaza katika namna mbalimbali ku-
fuata hatua ya mafanikio katika eneo 
hilo. 

Na Yasmine 
Protace 

HABARI KASKAZINI

            Maji kwanza, wanakijiji wawapasha wagombea 
Na Godfrey Mushi, MOSHI

W
AKAZI wa vi-
tongoji vya Kijiji 
cha Koresa, Kata 
ya Kirua Vunjo 

Kusini wilayani hapa Mkoa 
wa Kilimanjaro, wamekubali-
ana kuchagua viongozi katika 
uchaguzi wa serikali za mitaa 
mwezi ujao nchini watakao-
beba ajenda kuu ya kutatua 
kero ya uhaba wa maji  na ku-
dhibiti ukatili kwa wanawake 
na watoto kwa vipigo.

Msimamo huo wametoa 
kutokana na kijiji hicho che-
nye wakazi 5,033, kukosa 
majisafi na salama ya bomba 
na kusababisha wanawake na 
watoto kutumia muda mwin-
gi kusaka huduma hiyo kwa 
kutembelea umbali mrefu na 
kujikuta wakiambulia vipigo 
kutoka kwa waume na baba 
zao wanaporejea nyumbani.

Walitangaza msimamo wao 
huo jana wakati wakizun-
gumza jana katika kikao kazi 
cha wadau wa Mradi wa Sauti 
ya Haki, unaotekelezwa na 
Shirika la KWIECO.

Mmoja wa wakazi 
hao, Happyson Temba, 
alisema ili kutokomeza 
vitendo hivyo vya uka-
tili dhidi ya wanawake 
na watoto, maji ni ajen-
da kuu kwa wagombea 
Grace Mfinanga, alise-
ma uhaba wa maji na 
kuelemewa usambazaji 
huduma hiyo katika 
Mradi wa Jumuiya ya 
Watumia Maji wa Uchi-
ra, kumewafikirisha 
waamue katika uch-
aguzi huo utakaofanyi-
ka Novemba 27 mwaka 
huu, kuja na ajenda kuu 
ya maji maji kwanza. 
“Sisi wanawake tunao-
taka kugombea pamoja na 
wanaume, tunataka kijiji che-
tu ajenda mojawapo iwe ni 
maji kwanza katika mikutano 
yetu ya kampeni za kujinadi 
kisiasa ili kutafuta ufumbuzi 
wa kudumu wa tatizo hili,” 
alisema Diwani wa Viti Maal-
um Mstaafu, Aneth Mfinanga.  
Mratibu wa Mradi wa Sauti 
ya Haki,  Veronica Ollomi, 
alisema pamoja na masuala 

ya uchaguzi,  mradi 
huo unashughulikia 
uimarishaji haki za 
kifeminia na haki za 
kijamii.

Alizitaja kata zi-
nazotekeleza mradi 
huo kuwa ni Pasua 
na Ngangamfu-
muni (Manispaa ya 
Moshi), Mabogini, 
Mwika Kusini, 
Mwika Kaskazini na 
Kirua Vunjo (Hal-
mashauri ya Wilaya 
ya Moshi).

“Tunaelekea ka-
tika mchakato wa 
uchaguzi, tumeona 
tujengeane uwezo. 

Hatuangalii chama, tunawa-
jengea uwezo watu wote 
wale wenye nia ya kugombea 
nafasi za uongozi,” alisema 
mratibu huyo. Mradi huo wa 
miezi  sita,  unatekelezwa 
na KWIECO kwa ufadhili 
wa  Women Fund Tanzania 
Trust (WFT) kwa lengo la 
kuendeleza majukwaa ya wa-
nawake kwa ajili ya haki za 
uongozi kuelekea uchaguzi 

huo utakaovishirikisha vy-
ama vingi vya siasa nchini.

Ofisa Ufuatiliaji, Tathmini 
na Taarifa wa KWIECO,  Pe-
ter  Mashingia, aliwataka 
wanawake na vijana wenye 
nia ya kugombea uongozi ka-
tika uchaguzi huo, kutambua 
wajibu kuwa mwakilishi wa 
wananchi ambaye ni kiongozi 
wa kisiasa, anabeba hatima 
ya watu wake kwa miaka yote 
atakayokuwa madarakani.

“Unapotaka kugombea hizi 
nafasi, hebu waza utatengen-
ezaje mifumo ya kuhakikisha 
kuna upatikanaji wa fursa 
mtawalia ili vijana na wa-
nawake waweze kunufaika 
na hizo fursa; kwa ajili ya 
kuchakata au kushiriki katika 
mchakato wote wa uzalishaji 
na matumizi sahihi ya rasili-
mali kwa ajili ya maendeleo, 
kujiimarisha na kuongeza ki-
pato,” alisema na kuongeza:

“Hayo mambo lazima 
uyafikirie vizuri, nyie mnao-
taka kugombea au wagom-
bea watarajiwa. Ninyi ambao 
mmeonyesha nia lazima 
mwangalie.”

Maofisa wajichimbia 
kutatua migogoro 
ya ardhi Rombo
Na Mary Mosha, ROMBO 

VIJIJI 14 wilayani hapa Mkoa wa Kiliman-
jaro vinavyopakana na nchi ya Kenya vime-
orodheshwa katika mpango serikali wa kunu-
faika na matumizi bora ya ardhi.

Timu ya maofisa wa Tume ya Taifa ya Mipa-
ngo ya Matumizi Bora ya Ardhi, imepiga kam-
bi wilayani hapa kuwasaidia wananchi ku-
pata thamani ya ardhi yao, kutatua migogoro 
ya ardhi na kupatiwa hati za umiliki wa rasili-
mali hiyo.

Akizungumzia mpango huo katika Kijiji 
cha Keni/Aleni, Ofisa Mwandamizi wa tume 
hiyo, Buhama Bageni, alisema wameweka 
kambi wilayani pamoja na mambo mengine 
kupandisha ardhi thamani.

“Tupo hapa kutambulisha mradi wa 
matumizi bora ya ardhi, ikiwa ni miongoni 
mwa vijiji 14 ambavyo vinafanyiwa mpango 
wa matumizi bora ya ardhi. Zoezi hili lita-
fanyika kwa vijiji vyote vilivyoko ukanda wa 
mipakani hasa katika Wilaya ya Rombo.  

“Kwa kupanga matumizi hayo, kutawezesha 
wananchi na serikali kumaliza migogoro bai-
na ya nchi na nchi na kila mmoja ataweza 
kulinda eneo lake lisingiliwe.”

Mwenyekiti wa kijiji hicho, Mariana Mrina, 
alisema uhitaji wa wananchi kutaka kupimi-
wa ardhi yao ni mkubwa, ingawa hawakujua 
wapi pa kuanzia.

“Kumekuwa kukija mashtaka mbalimbali 
ya migogoro ya ardhi ofisini kwangu, ambayo 
inasababisha ndugu kutosalimiana na kutozi-
kana. Mimi na kamati yangu, tumekuwa tuki-
jitahidi kutatua kwa msaada wa ofisa ardhi 
wa halmashauri, lakini kwa mradi huu, jamii 
itakuwa na amani na maelewano zaidi,” alise-
ma.

Baadhi ya wakazi wa kijiji hicho, akiwamo, 
Innocencia Mmanda, alisema bado serikali 
inapaswa kutoa elimu zaidi ili kila mmoja 
aweze kuelewa.

“Huku kuna migogoro  mingi   ya ardhi, 
endapo serikali itatoa elimu kwa gharama 
nafuu, kila mmoja ataweza kuepukana na 
migogoro,” alisema Mmanda.

Kwa upande wake, Jacob Kimario, aliiomba 
serikali kuhakikisha zoezi hilo linakuwa en-
delevu ili kupunguza migogoro ya ardhi.

Wakulima ‘wakitosa’ kilimo cha kemikali
Na Godfrey Mushi, MOSHI

WAKULIMA wadogo 100 wa 
mazao ya mboga wa Kijiji cha 
Masaera kilichoko Kata ya Maku-
yuni wilayani hapa Mkoa wa 
Kilimanjaro, wameanza kujikita  
kwenye kilimo ikolojia ili kulinda 
afya za walaji dhidi ya maradhi ya 
moyo na saratani.

Ni baada ya kutangaza kuacha-
na na kinachotumia zaidi kemi-
kali za viwandaji kutokana na 
kubaini kimekuwa kikisababisha 
madhara kwa walaji mboga na 
mazao mengine ya chakula.

Wameeleza zaidi kuwa wa-
meelekeza nguvu zaidi kwenye 
kilimo biashara kwa lengo la 
kuwanufaisha kiuchumi kupitia 

matumizi ya mbinu za kisasa na 
teknolojia bora. 

 Mtaalamu wa Afya ya Mimea 
wa Shirika la World Vegetable 
Center, Dk. Simon Boniface, aki-
zungumza katika shamba darasa 
la kufundishia teknolojia mpya 
ya kuvuta na kusukuma wadudu 
shambani, alisema licha ya 
kulinda afya za walaji, inasaidia 
kuongeza mavuno na kuboresha 
maisha ya wakulima.

Dk. Simon,  alisema katika  su-
ala la afya ya udongo, kemikali 
zinaharibu sio tu afya ya viumbe 
vilivyoko juu ya ardhi na hata vile 
vya ndani ya ardhi hiyo.

Alisema kuna minyoo muhimu 
kwenye afya ya ardhi, fangasi na 
bakteria ambao wanachakata 

masalia ya mimea ndani ya ardhi 
na kutoa virutubisho vya kutumi-
ka katika mmea.

 Mtaalamu wa Kilimo Biashara 
wa World Vegetable Center, Judith 
Assenga, alisema teknolojia hiyo 
imesaidia wakulima kupunguza 
kiasi cha matumizi ya dawa, hasa 
za kudhibiti wadudu waharibifu 
kama vile kimamba na diamond 
blackmout wa kabichi.

  “Wakulima katika kudhibiti 
hao wadudu wanatumia sana 
dawa kama vile penetrecer 

… afya ya yule anayepiga dawa 
nayo inakuwa hatarini, na ghara-
ma za kupiga ile dawa zinamgha-
rimu sababu ataajiri vibarua 
shambani ili kupiga dawa,” alise-
ma.

Alisema teknolojia hiyo ya 
kutumia mazao, kuchanganya 
mazao ambayo yanapungua 
kiasi cha wadudu shambani, 
imewasaidia sana kupunguza 
gharama za vibarua kwa ajili ya 
kupiga dawa. Ofisa Kilimo wa Hal-
mashauri ya Wilaya ya Moshi, 
Hamza Mwinyihija, alisema katika 
teknolojia hiyo, kabichi, kitunguu, 
mgagani na maharage wanaya-
fanyia majaribio zaidi kwa kuwa 
ni mahsusi kwa kuvuta wadudu 
wa kabichi.

  …Kwa hiyo teknolojia hii ni 
nzuri, kwa sababu matumizi 
ya sumu au viuatilifu imekuwa 
changamoto kubwa sana, wakuli-
ma hawawezi kulima bila ya ku-
tumia sumu. Unakuta sasa zile 

sumu zinasababisha madhara 
makubwa sana kama magonjwa 
ya saratani na Bp (shinikizo la 
damu),” alisema.

  Mkulima, Prosper Tira, Mkazi 
wa Kijiji cha Masaera, alisema 
teknolojia hiyo  inawasaidia 
wakulima wa mboga  kupunguza 
matumizi ya sumu kwenye kilimo 
chao.   “Teknolojia hii ikisamba-
zwa kwa wakulima wengine ita-
nufaisha sisi na walaji na kupun-
guza athari za kemikali kwenye 
chakula,” alisema.

  Wakulima hao wanajengewa 
uwezo kupitia Mradi wa miaka 
mitatu wa Agroveg, unaotekele-
zwa World Vegetable Center kwa 
ufadhili wa Biovision kupitia 
Taasisi ya ICIPE.

“Sisi wa-
nawake 
tunaotaka 
kugombea 
pamoja na 
wanaume, 
tunataka 
kijiji chetu 
ajenda mo-
jawapo 
iwe ni maji 
kwanza 
katika mi-
kutano yetu 
ya kampeni 
za kujinadi 
kisiasa ili 
kutafuta...

Mfamasia wa 
Taasisi ya Moyo 
Jakaya Kikwete 
(JKCI) Benito 
Ng’ingo, akitoa 
elimu ya matumi-
zi sahihi ya dawa 
za moyo kwa wa-
nanchi waliofika 
Arusha Lutheran 
Medical Centre 
kwa ajili ya ku-
pata huduma za 
upimaji na mat-
ibabu ya moyo zi-
nazotolewa katika 
kambi maalumu 
ya matibabu inay-
ofanyika mkoani 
Arusha. PICHA: 
JKCI

Na Grace Mwakalinga

MWAKA 2022, wakazi wa Kilwa 
mkoani Lindi walipopata ugeni 
wa Rais Dk. Samia Suluhu Hassan, 
walimwasilishia kilio chao mkuu 
wa nchi, wakihitaji kiwanda cha 
kuchakata chumvi yao.

Rais akawakubalia kwa kuwaahi-
di kuwatekelezea. Miaka miwili 
baadaye, wakawa mashuhuda mna-
mo Septemba 18 mwaka huu, leo 
ikitimu mwezi mmoja tangu tukio 
hilo, wakamwona Waziri wa Madini, 
Anthony Mavunde akikabidhi hati 
ya ujenzi wa kiwanda hicho wilayani 
Kilwa.

“Mheshimiwa Rais alipokuja kwe-
nye ziara yake katika mkoa huu, 
moja kati ya mambo aliyoyasikia na 
kupokea ni kilio cha wazalishaji wa 
madini ya chumvi na akaagiza ki-
wanda cha chumvi kijengwe hapa.

“Niwaambie kuwa Rais anafuatilia 
suala hili la wazalishaji wa chumvi na 
hatua hii ni utekelezaji wa ahadi yake 
kwenu baada ya kusikia kilio chenu,” 
anasema Mavunde. 

Akafafanua kwamba, hatua wal-
ioko sasa ni kusimamia maelekezo 
hayo ya mkuu wa nchi kuhakikisha 
wanasimamia ujenzi wa kiwanda 
hicho haraka, ili kutatua kero hiyo ya 
muda.

Uzalishaji wa chumvi mkoani Lin-
di, kihistoria  ulianza mwaka 1969 na 
mradi wa ujenzi wa kiwanda hicho 
sasa, unasimamiwa na Shirika la Ma-
dini la Taifa (STAMICO) katika eneo 

la Lingaula wilayani Kilwa.
Waziri Mavunde, katika hafla hiyo 

akaiagiza STAMICO kuhakikisha kab-
la ya Desemba, mwaka huu ihakik-
ishe wameandaa mafunzo ya namna 
bora ya kuzalisha chumvi sahihi na 
yenye ubora unaotakiwa, kuifanya 
nchi itumie zao la ndani.

Pia, akafafanua kwamba mradi wa 
kujenga kiwanda hicho unatarajiwa 
kukamilika  ifikapo Aprili mwaka 
ujao, 2025, hata kuifanya ahadi ya 

Rais ya mwaka 2022 kwa wakazi wa 
Kilwa inatimia, kiwanda kikisafisha 
madini kwa kiwango asilimia 99.5.

Mkuu wa Mkoa Lindi, Zainab 
Telack, ambaye ndiye alitoa ardhi 
panapojengwa kiwanda hicho, 
akasema kukamilika kwa mradi huo 
kutasaidia kufungua fursa sio tu kwa 
wakulima wa chumvi, bali wananchi 
wa mkoa wa Lindi kwa ujumla.

CHIMBUKO LA UZALISHAJI
Uzalishaji chumvi mkoani Lindi 

historia yake ilianza rasmi mwaka 
1969, katika lililotajwa wilayani Kilwa, 
kutokana na kuwa na mazingira ma-
zuri ya uzalishaji wa chumvi mahali 
hapo pwani ya Bahari ya Hindi.

Hata hivyo, uzalishaji huo kwa 
muda mrefu, una historia ulianza 
katika ubora wa chini na ukaendelea 
kuimarika kadri teknolojia na mbinu 
za uzalishaji zinavyoboreshwa.

Historia hiyo inafafana na wa-
zalishaji chumvi wilayani Kilwa, 

wamekuwa wakikabiliana na 
changamoto za ukosefu wa soko 
la uhakika, teknolojia duni na bei 
ndogo za bidhaaa yao, wakiwa wa-
nategemea wanunuzi wa kati, am-
bao mara nyingi hufanya biashara 
kwa gharama kubwa na chumvi yao 
haina viwango kimataifa, hali inay-
oipa thamani ndogo soko.

Waziri wa Madini, Anthony Ma-
vunde, anasema kiwanda hicho 
kitasaidia kusafisha na kuongeza 
thamani ya chumvi inayozalishwa na 
wananchi, wenye kilio cha masoko 
na bei duni.

Wakulima wa chumvi, hasa wa 
Kilwa wamekuwa wakikabiliwa na 
changamoto kadhaa, ikiwamo ku-
kosekana soko la uhakika, teknolojia 
duni na ubora wa chini wa bidhaa.

Ripoti ya Shirika la Madini ya 
Taifa STAMICO ya mwaka 2023, in-
aonyesha uzalishaji chumvi nchini, 
umekabiliwa na changamoto nyingi, 
wakulima wengi hawajafanikiwa 
kufikia ubora unaotakiwa katika 
masoko kimataifa. 

Mwenyekiti wa Chama cha Wa-
nawake Wachimba Madini Tanza-
nia, ambaye ni Mwenyekiti wa UWT 
Mkoa wa Lindi, Palina Ninje, anase-
ma ujenzi wa kiwanda cha chumvi 
mkoani humo, unawapa fursa wa-
nawake wazalisha chumvi, wanaka-
biliwa na changamoto za bei duni. 

Anataja faida za kiwanda hicho 
hasa kwa wanawake, ni manufaa ya 

BIASHARA, UCHUMI NA FEDHAIJUMAA OKTOBA 18, 2024

Tujitahidi kuondokana na aibu hii

AHADI YA RAIS ZIARANI 2022...
Waziri Mavunde awaanikia hati ujenzi,
kiwanda chumvi Kilwa kuanza 2025

Ukurasa 12

SIRI KUU YA MLIPUKO
 MAVUNO... 

Madarasa shambani,
 mkakati shirikishi 

unavyotibu parachichi 
kumea Mufindi

Ukurasa 13

Shughuli za uzalishaji chumvi kienyeji Kilwa zikiendelea. PICHA: MTANDAO

Inaendelea Uk 14

• Walianza 1969 kienyeji; sasa kimataifa chini ya STAMICO



1312 IJUMAA OKTOBA 18, 2024 IJUMAA OKTOBA 18, 2024

Mkuu 
wa Wilaya ya Kahama, Festo Kiswaga, akichuma nyanya katika shamba la kikundi cha Lumolumo kinachoji-
husisha na ulimaji mboga na matunda.

BIASHARA  

KUNA mwaka fulani walikuja nchini 
Wazungu wawili; mke na mume  wa-
metoka Ulaya. Tuliwashuhudia bara-
barani tena katikati ya mji  wakiwa 
wote wamevalia sketi! 

Tuliwashangaa sana hususan mwa-
namume ambaye kwetu haijazoe-
leka. Tuliendelea kuwaangalia kwa 
mshangao na bahati nzuri walikuwa 
wakifuatana na mwenyeji wao, 
Mswahili mwenzetu, ambaye hatuku-
sita kumwuliza kulikoni mwanamume 
kuvaa sketi kama mwanamke! 

Akatujibu ni utamaduni wa kwao. 
Akasema kwao Scotland, Uingereza, 
uvaaji huo ni wa heshima sana, hivyo 
hawaoni tatizo, basi tukaelewa, lakini 
wakituacha na mshangao wetu, huku 
tukijisemea nyoyoni kuwa kumbe 
hata Wazungu ni hamnazo, iweje 
mwanamume kuvaa kama mwan-
amke!

Kumbe nikaja kubaini pia, kuwa 
kuna wakati vijana wetu wa kitanza-
nia, lakini kabila la wafugaji Wamasai, 
walipata kwenda Ulaya nako waka-
sababisha mshangao kama hawa 
Wazungu wa Scotland, kwani wao 
walivaa lubega!

Hivyo, kumbe utamaduni hutofau-
tiana, kile wewe ukionacho kinakufaa 
kwa wengine huzua mshangao, lakini 
ni kutokana na kwamba tuna imani 
tofauti na kama hazina madhara, basi 
hapana budi kuzizingatia ili mradi 
zina mustakabali mwema kwa jamii 
husika.

Kwa kuwa utamaduni ni imani na 
mfumo wa maisha ya jamii, hapana 
budi kukubalika na kutumiwa na jamii 
yote na hivyo matendo yake hufa-
nana bila kutia chumvi na kuharibu 
staha ya wengine katika jamii hiyo 
husika.

Hivi karibuni, nilikuwa nikitazama 
mtandaoni, ghafla nikamwona kijana 
mweusi akiwa nadhani Mmarekani, 
akijinasibu kukanyaga ardhi ya Mare-
kani akitaka kila mtu ajue yuko huko.

Kwa matendo yake, ilikuwa rahisi 
kila aliyemwona kuamini ilikuwa 
mara yake ya kwanza.

Awali nilipoona majengo ya Mare-

Tujitahidi kuondokana na aibu hii
TAFAKURI YA MLALAHOI 

SIRI KUU YA MLIPUKO MAVUNO... 

kani, haraka akili ikanijia kuwa 
pengine 

ni Marekani mweusi, kwani 
alikuwa katikati ya barabara 
akitamba na kushangilia, mara 
akirukia magari na kukumbatia 
watu. Lakini niliposikia lugha 
ya Kiswahili anaizungumza kwa 
ufasaha, nikadhani anatoka 
Mombasa.

Nilipomwonyesha mwenzangu 
niliyekuwa naye jirani, akasema 
lafudhi ile ni ya kitanzania na si 
ya kimombasa. Hivyo nikaamini 
ametoka Tanzania.

Swali nililobaki nalo kichwani, 
ni la kwa nini alikuwa akishang-
ilia vile, mara akigalagala bara-
barani huku Wazungu wakim-
shangaa na wengine kumpisha.

Akitembea katikati ya bara-
bara kama aliye na changamoto 
ya afya ya akili, huku magari 
yakisimama na watu kum-
shangaa kapatwa na nini kijana 
yule, akirekodiwa na akimwele-
keza mpiga picha wake amfuate 
kila anakokwenda akiendelea na 
tambo zake barabarani.

Bila shaka wapita njia 
waliamini lazima kuna nati ili-
legea katika sehemu ya kichwa 
na ndiyo ikimfanya kupagawa 
vile, huku akijiita sijui balozi wa 

nini vile, akawa hasikiki 
vizuri bali makelele na 
kukumbatia watu aki-
waambia: “Umepowaaa! 
Umepowaaa!”

Jirani yangu akifuatilia 
kimya kimya picha ile 
jongefu, ghafla akavunja 
ukimya na kuniambia 
“achana na hao machawa 
tu, hawana lolote, angalia 
video zingine zenye akili 
kuliko hao”. 

Akiniambia siku hizi im-
ekuwa kawaida watu kuji-
fanya hamnazo, ili kupata 
wafuasi wengi kwenye 
mitandao.Akasema wen-
gine wanajiita sijui maba-
lozi wa ‘Kazim bey’, sijui 
ndiyo nini, ila kwa kuwa 
sikutaka anione mshamba, 
nami nikanyamaza na 
kujifanya hata hiyo Kazim 
Bey naijua, lakini kumbe 
mbumbumbu tu mimi. 

Akaniambia wanatumi-
wa sana na wanasiasa siku 
hizi, na hivi tunakaribia 
uchaguzi ndiyo itakuwa 
balaa.

Nikabaki najiuliza inaku-
waje mtu atoke zake Tan-
zania aende nchi ya watu 
kufanya fujo barabarani 
akikumbatia watu asiowa-
jua na kuwashika mikono 
bila kuelewa utamaduni 
wao ukoje? 

Nasema hivyo, kwa 
sababu nchi nyingi, matha-
lan za Mashariki ya Mbali 
huwa hawashikani mikono 
wala kukumbatiana wakis-
alimiana, bali huinamisha 
vichwa kuonyesha hes-
hima tu.

Sasa kama mtu utatoka 
huku na kwenda mahali 
usikojua utamaduni wao 

na kuwakumbatia eti 
“umepowaaa” huoni 
kama unasababisha sin-
tofahamu? Ndiyo sababu 
katika picha ile jongefu, 
kijana yule wa kitanzania 
anakimbiwa au kupishwa 
na anaotaka kuwakumba-
tia au kuwashika mikono.

Wahenga walishasema 
ukienda kwa wenye chon-
go, nawe vunja lako jicho, 
ili ufanane nao na ufuate 
utamaduni wao, kuliko ku-
wakera na ukichaa wako 
barabarani na kusababisha 
taharuki isiyo na lazima. 

Kwa maana nyingine 
starehe zako zisiwe 
kero kwa wengine. Hata 
kama tunatafuta wafuasi 
mitandaoni, basi tufanye 
kwa kiasi kuliko kuaibisha 
Taifa letu kwa sifa zisizo 
na kichwa wala miguu. 

Halafu inashangaza awa-
mu hii ndiyo wameibuka 
machawa wengi wa aina 
hii 

wanaotuchefua kwa 
sifa rahisi rahisi! Tujirudi 
inawezekana, kwani muda  
upo bado.

NA JOSEPH KULANGWA
Simu: +255 713 410008 

barua pepe:
 kulangwasos@gmail.com

Na Renatha Msungu aliyekuwa 
IRINGA

HALMASHAURI ya Wilaya ya Mufindi 
sasa imejipanga kuhakikisha kilimo cha

parachichi, kinazidi kukua kwa kasi 
zaidi.

Sasa imepanga ina orodha ya mi-
kakati mbalimbali waliojiwekea kama 
halmashauri, ili kuwainua wakulima wa 
eneo hilo.

Mojawapo ni kuhakikisha wana-
shirikiana na taasisi zisizo za kiserikali, 
ikiwamo Rural Development Organiza-
tiom (RDO) na nyinginezo, kuhakikisha 
wakulima wanapata uelewa kwenye 
kilimo wanachokiendesha.

Dira ya halmashauri hiyo ni kuwa-
hakikisha wakulima wake wanaondoka 
katika kilimo cha mazoea kisichofuata 
kanuni za maofisa ugani katika mae-
neo yao, badala yake wahamie kutumia 
teknolojia.

Mikakati hiyo, imeonyesha kusaidia 
kwa kiasi kikubwa kuongeza mavuno ya 
wakulima wa vikundi, pia mmoja mmo-
ja wanaozalisha parachichi.

Patrick Vavunge, Ofisa Kilimo Mwan-
damizi katika Halmashauri ya Wilaya ya 
Mufindi, anataja kuwa eneo la kilomita 
za mraba 6,170, sawa na hekta 617,000, 
huku kunakofaa kwa kilimo ni

hekta 567,640.
Vavunge anasema, parachichi inay-

olimwa kwa mwaka msimu wa kilimo 
2023/2024 ni hekta 1,278, sawa na ekari 
3,178,  kutoka kwa wakulima wa vikundi 
na mmoja mmoja wanaolima kibiasha-
ra.

Anafafanua zaidi, wakulima parachi-
chi waliotambuliwa na halmashauri 
hiyo ni 1,351 hadi Machi mwaka huu, kila 
mwaka wakiongezeka kwenye kilimo 
hicho.

“Takwimu hizi zinaendelea kupan-
da mwaka hadi mwaka, kwa sababu 
wakulima wanazidi kuongezeka kwe-
nye kilimo hicho ambacho hustawi kwa 
kiasi kikubwa katika halmashauri hiyo,” 
anasema Vavunge.

Anafafanua kuwa, halmashauri Mu-
fundi imekuwa ikiwafunza wakulima 
namna ya kufuata kanuni, wakishiriki-
ana na taasisi binafsi ya Rural Develop-
ment Organization (RDO) kuhakikisha 
kunakuwapo kilimo chenye tija.

Anayataja, mafunzo hayo ni muhimu 
kutokana na uelimishaji wake kuhusu 
parachichi, zao wanalolitumia kwa bi-
ashara mkoani humo.

Vavunge anasema, halmashauri hiyo 
kwa kushirikiana na Taasisi ya Udhibiti 
wa Mbegu Bora  Tanzania (TOSCI), 
inatoa mafunzo kwa wakulima na kam-
puni zinazozalisha mbegu, kuhakikisha 
wakulima wanatumia mbegu bora ya 
parachichi.

KIWANGO MAVUNO 
Kuhusu kanuni bora, Vavunge anase-

ma wanaolima kienyeji huvuna kwenye 
mti mmoja kuanzia parachichi 100, la-
kini wanaofuata kanuni huvuna kati ya  
150 hadi 180.

Pia, anafafanua kwamba wanaotumia 
teknolojia, kwa mti mmoja huvuna 
kuanzia parachichi 200. Hiyo ni kutoka-
na na eneo ambalo mkulima amelima.

“Tunajitahidi kutoa elimu ili wakuli-
ma wote wafikie idadi ya mavuno ya 
parachichi 200 kwenye mti mmoja, 
lengo ni wazidi kuinuka kiuchumi kupi-
tia zao hilo la parachichi,” anasema Va-
vunge.

Anaelezea kuwa uzalishaji kwa mwa-
ka huu umeongezeka, kutoka tani 618.5 
za mwaka 2022/23 hadi  tani 705 kwa 
mwaka 2023/2024, na hiyo imetokana 
na kuwatambua wazalishaji mbegu 
bora, wanaopata mafunzo kutoka TOS-
CI, kwa kushirikiana na taasisi nyingin-
ezo.

Anasema taasisi hiyo imekuwa ikitoa 
mafunzo ya uzalishaji miche bora ya 
parachichi na mazao menginena wa-
nawapatia vyeti baada ya kuhitimu na 
wanaendelea kutawanya michezo kwa 
wakulima.

MDAU MWANDAMIZI
Mkurugenzi wa Asasi ya RDO, Fidelisi 

Filipatali, anasema mbali na madarasa 
ya parachichi, pia wanafunzi wakulima 
kwa kushirikiana na serikali, vijana wa-
napata  elimu kilimo kwa vitendo.

Anataja fursa wanazotoa zinajumui-
sha mafunzo kwa vijana wanaochipukia 
kwenye kilimo, pia wanaungana na 
serikali kuwekeza kwenye mazao ya 
bustani.

Filipatali anawataja washirika wao 
wakuu ni Halmashauri Wilaya ya Mu-
findi, hasa katika uzalishaji parachichi, 
vijana nao wakinufaika kupata mafunzo 
ya zao hilo.

“Ardhi ya Mufindi inakubali mazao 
mbalimbali, ikiwamo zao hilo. Hivyo, 

wakulima wanapaswa kujitokeza kulima 
parachichi kwa sababu soko lake lipo na 
serikali inasaidia kuwatafutia wakulima 
masoko ya zao hilo,” anasema Filipatali.

Anafafanua Mufindi na halmashauri 
nyinginezo mkoani Iringa, kunaonye-
sha ustawi unatokana na maofisa kilimo 
wake wanawatembelea wakulima na 
wanawapa elimu na maelekezo ya ki-
taalamu.

Filipatili anafafanua, siri ya mafanikio 
katika zao hilo inatokana na wataalamu 
wa kilimo, wanaotoa maelekezo kwa 
wakulima kulima kilimo hicho cha bi-
ashara mkoani Iringa, lengo ni kukifan-
ya kizoeleke katika ubora wa pekee.

Anasema wanalima parachichi, kupi-
tia maelekezo kutoka kwa wataalamu 
wanaotoka serikalini, ambao wanawa-
tembelea wanakolima kuwapa elimu na 
kukagua maendeleo ya shambani.

“Kilimo mkoani hapa kinastawi sana 
na hii inatokana na wakulima kulima 
kilimo cha kisasa kwa kufuata maelek-
ezo kutoka kwa wataalam wa kilimo wa 
sekta hiyo,” anasema Filipatali.

WAKULIMA PARACHICHI
Wakulima wa parachichi, wana maoni 

kwamba ni kilimo chenye tija, endapo 
mkulima atafuata kanuni zinazotolewa 
na wataalamu kabla ya kuanza kuotesha 
miche na msimu wa mavuno unapowa-
dia.

Josephat Mgimwa, anasema hivi sasa 
wakulima wengi wanafurahia

matunda kujikita katika kilimo hicho, 
kutokana na kufuata kanuni zinazoe-
lekezwa na maofisa ugani wao katika 
maeneo yao ya kilimo.

Mgimwa anatoa mtazamo wake 
kwamba, kilimo hicho kinapoendeshwa 
kwa ufasaha, kinachangia kwa kiasi ki-
kubwa kuwainua wakulima kiuchumi 
katika maeneo mbalimbali nchini, aki-
sisitiza haja ya kuwekezwa zaidi, ili ku-
wainua wakulima.

MAOFISA KILIMO 
Vavunge anasema, changamoto kub-

wa wanayokutana nayo inajumuisha  
baadhi ya wakulima wanashindwa kuto-
fautisha magonjwa yanayolikabili zao la 
parachichi na kukosekana virutubisho 
lishe kwenye zao hilo.

Anasema, imekuwa kawaida kumtem-
belea mkulima anayeelezea changa-
moto ya zao hilo shambani pale, ka-
tika ufafanuzi wake anapohojiwa 
anaangukia majibu ya kuwapo makosa 
katika uwekaji virutubisho vya zao 
wakati wa uoteshaji miche.

Kutokana na hilo, anasema maofi-
sa ugani wamekuwa wakiwaelekeza 
wakulima namna ya kuhudumia para-
chichi tangu awali, hadi ngazi ya ma-
vuno.

Rai yao sasa wataalamu wa kilimo 
kwa serikali, ni kwamba itoe mafunzo 
kwa maofisa ugani ya utunzaji vizuri 
wa zao la parachichi, kwa sababu katika 
miaka ya nyuma lilikuwa halilimwi.

Anasema linakuwa zao geni, hata 
mafunzo kwa maofisa ugani yanatakiwa 
kila mara, ikiwamo kuhusu magonjwa 
ya parachichi, yanayopaswa kutolewa 
kwa

maofisa ugani, nao wapeleke ujuzi 
wanaovuna mafunzoni kwa wakulima 

katika maeneo mbalimbali nchini.
Pia, anaiomba serikali kutoa vibali vya 

kuajiri maofisa ugani zaidi, kwa sababu 
waliopo ni wachache, akitumia mfano 
wachache wa Mufundi wanahudumia 
vijiji 121 na vitongoji 561.

“Tunaishukuru serikali kwa kuajiri 
maofisa ugani, lakini tunaomba izidi

kutoa vibali vya kuajiri kuongeza 
ufanisi wa kazi za kila siku kwenye sekta 
ya kilimo,” anasema Vavunge.

Anafafanua kuwa, wataalamu wa 
mazao ya bustani wako wachache, nako 

serikali
iongeze watu wa sekta hiyo, kuka-

biliana na changamoto zilizoko katika  
mazao mbalimbali.

MIKAKATI YA WATAALAMU
Vavunge anataja mikakati waliojiweka 

Halmashauri ya Wilaya (Mufindi), inaju-
muisha kuwaunganisha wakulima kwe-
nye vikundi na kuwatafutia soko, kwa 
bei elekezi kutoka vyama vya ushirika.

Anataja mingine, ni kuwatambua 
wakulima parachichi waliopo kwenye 
vikundi, pia wanaolima  kipekee, nao 
wawakaribishe katika soko la parachi-
chi.

Inatajwa, Halmashauri ya Wilaya ya 
Mufindi, sasa ina mpango wa kujenga 
nyumba ya kuhifadhia zao hilo, kabla 
hayajapelekwa kwenye soko la nje.

Vavunge anaishukuru serikali, kwa 
ushirikiano anayotaja wanaupata 
kwenye sekta ya kilimo, kitendo kina-
chochangia sekta hiyo izidi kukua 
mkoani Iringa.

Madarasa shambani, mkakati shirikishi 
unavyotibu parachichi kumea Mufindi

1. 

Mti wa parachichi ambao mkulima amefuata kanuni za wataalamu wa kil-
imo. PICHA ZOTE: RENATHA MSUNGU

Ofisa Kilimo Mwandamizi wa Wilaya ya Mufindi, Patrick Vavunge (mwenye fulana nyeusi kushoto) na wadau wa 
kilimo cha parachichi, kwenye shamba darasa lililoko wilayani Mufindi.

Na Mwandishi Wetu      

JUMANNE wiki hii Oktoba 15, 
dunia imeadhimisha Siku ya Wa-
nawake Waishio Vijijini, huku 
ikielezwa kundi hilo linakabiliwa 
na changamoto lukuki, ikiwamo 
ukosefu wa elimu, ardhi, fursa 
za maendeleo, sambamba na 
kuathiriwa na mila kandamizi. 

Wanawake kutoka maeneo to-
fauti ya vijijini nchini, wanaeleza 
changamoto wanazopitia kuto-
kana na mazingira yao, akiwamo 
Aneth Mwinama, mkazi wa Kijiji 
cha Chikunja, Wilaya ya Masasi, 
Mtwara, anasema mifumo ya 
utoaji mikopo kwao walio viji-
jini haiendani na mazingira yao, 
hivyo inawanyima fursa.

“Kwa huku vijijini, wengi 
hatuchukui mikopo kwa sababu 
tuna kipindi cha kupata hela za 
mikopo, kwa kipindi cha kufikia 
Januari hadi mwezi wa Tano. Sisi 
wa vijijini hali zetu zinakuwa 
ngumu na biashara inakuwa 
ngumu. 

“Kuanzia mwezi wa sita hadi 
12, wengi wetu tunakuwa na hali 
nzuri, kwa sababu pale tunauza 
mazao kama mbaazi na ufuta. Bi-
ashara zinakuwa zimechangam-
ka,” anaeleza Aneth.

Mwaka huu, siku hiyo ime-
pambwa na kaulimbiu: “Wa-
nawake wa vijijini wanao-
dumisha uoto wa asili, kwa 
mustakabali wetu wa pamoja, ili 
kujenga ustahimilivu wa mazin-

gira, kuhifadhi baioanuwai na 
kutunza ardhi kuelekea usawa 
wa kijinsia na uwezeshaji.”

JAMII YA KIHADZABE
Katika ufafanuzi wao, kuna 

maelezo yake Kilimba Kimatingu, 
Mkuu wa Kitengo cha Maliasili na 
Uhifadhi wa Mazingira, anaye-
fanya kazi kwa karibu na jamii 
ya Wahadzabe, wilayani Karatu, 
Mkoa wa Arusha anao ufafanuzi.

Kilimba anasema wanawake 
wa jamii hiyo wanakabiliwa na 
changamoto kubwa ya ardhi.

“Wanawake hawa wa Ki-
hadzabe wamekuwa wakipata 
changamoto ya maeneo yao ya 
makazi kuuzwa na wanaume 
wa Kihadzabe. Kwa mfano, ka-
tika mwaka wa fedha uliopita, 
2022/2023, kulikuwa na ardhi ya 
makazi iliyouzwa kwa makabila 
mengine,” anasema Kilimba.

Pia, anaeleza kinamama hao 
kutokana na mila zao, wanaami-
ni katika kujifungua nyumbani, 
hali inayochagiza ukosefu wa hu-
duma bora za afya ya uzazi kwa 
wanawake wa jamii hiyo. 

Mkazi wa Kata ya Domanga, 
Regina Biyo, naye anaeleza 
changamoto zinazowakabili wa-
nawake katika maeneo yao.

“Kwenye tamaduni zetu, 
mama ndiye anajenga nyumba, 
mwanaume hahusiki katika hilo. 
Kwa hiyo, unakuta kwa asilimia 
kubwa mama ndiye ahangaike 
ajenge nyumba, watoto wale wa-

UCHUMI

Siku ya Wanawake Waishio Vijijini
na mzigo utamaduni unaowaelemea

vae, wafanyaje. 
“Haya ndiyo maisha yetu, hatu-

limi, tunategemea matunda na 
kuchimba mizizi ili watu wale. 
Inakuwa ngumu, ndiyo maana 
unakuta mama wa Kihadzabe 
anazeeka haraka kuliko wa-
naume.”

MAADHIMISHO YALIKOANZIA
Siku ya Wanawake Waishio Vi-

jijini ilianzishwa na Baraza Kuu la 
Umoja wa Mataifa (UNGA) mwaka 
2007 chini ya Azimio mambari 
62, ili kusherehekea umuhimu wa 
kundi hilo na kutumia muda huu 
kutafakari changamoto zao na 
kuzifanyia kazi.

Wanawake waishio vijijini, wa-
natajwa kuwa ndiyo uti wa mgon-
go wa mazao ya kilimo, wak-
ichangia uzalishaji wa chakula na 
lishe na ndilo kundi linalosima-
mia ulinzi na usalama wa watoto. 

Hata hivyo, licha ya mchango 
wao, wanawake hao wanaka-
biliwa na changamoto lukuki 
hasa ukosefu wa haki ya kutoa 
maamuzi.

Siku ya Wanawake wa Viji-
jini, inatoa fursa ya kutambua 
na kusherehekea mchango wa 
wanawake hawa katika jamii, 
ikitajwa ni muhimu kuwapa wa-
nawake wa vijijini fursa za elimu, 
rasilimali na uongozi ili waweze 
kushiriki kikamilifu katika maen-
deleo ya jamii zao.

Hiyo itachangia si tu katika 
kuboresha hali zao, bali pia ka-
tika kukuza uchumi wa nchi kwa 
ujumla. 

Kwa hivyo, inasisitizwa ni waji-
bu wa kila mmoja kuunga mkono 
juhudi za kuhakikisha wanawake 
wa vijijini wanapata haki na fursa 
zinazostahili.

• Kwa mujibu wa DW 

Mama wa kijijini akipambana na maisha. PICHA: MTANDAO

soko, bei nzuri ya bidhaa yao, hivyo 
kuwaongezea kipato, sambamba na 
kupata mafunzo ya kuongezea tham-
ani bidhaa yao.

“Tutanufaika si tu katika uzalishaji 
wa chumvi yenye viwango vya ki-
mataifa, bali pia kuwapa uwezo wa 
kushiriki katika masoko ya kimataifa, 
kwa kuimarisha ushirikiano kati ya 
serikali, taasisi za kifedha na wakuli-
ma.

“Uwekezaji huu unatarajiwa 
kuboresha maisha ya wanawake na 
kuhamasisha ukuaji wa uchumi ka-
tika jamii zao,” anasema Ninje.

Waziri Mavunde ana ufafanuzi wa 
ziada: “Serikali pia inakusudia kush-
irikiana na taasisi za kifedha, ili ku-
wasaidia wakulima kupata mikopo 
nafuu kwa ajili ya kuwekeza zaidi 
katika shughuli zao za uzalishaji wa 
chumvi. Hatua hizi zote zinalenga 
kuboresha sekta ya chumvi nchini 

na kuleta mafanikio kwa wakulima 
wadogo.”

NGUVU YA SOKO
Kiwanda hicho cha kusafisha 

chumvi kitakapokamilika, kinataraji-
wa kunufaisha wazalishaji kupata bei 
nzuri ya bidhaa zao, huku wakishiriki 
katika masoko  kimataifa.

Mkurugenzi wa STAMICO, Dk. 
Vennance Mwasse, anasema kiwan-
da hicho kitakapokamilika Aprili 
mwaka ujao, kitaweza kuzalisha tani 
200,000 za chumvi kwa mwaka.

Anasema, ni hatua itakayoongeza 
uzalishaji chumvi nchini na kusaidia 
kupunguza utegemezi, pia uagizaji 
kutoka nje.

Ripoti ya Benki Kuu ya Tanzania 
(BoT) inaonyesha mahitaji ya chumvi 
safi na ubora kimataifa, yanaongeze-
ka kwa kasi katika masoko kimataifa, 
hususan Mashariki ya Kati, Ulaya na 
baadhi ya nchi za Asia.

Hapo kuna ushauri kitaalamu, wa-

zalishaji chumvi nchini Tanzania, wa-
naweza kunufaika na soko hilo kwa 
kutumia kiwanda hicho cha kisasa.

Serikali imekuwa ikielekeza 
imepanga kuwekeza katika teknolo-
jia za kisasa za kusafisha chumvi, 
zitazosaidia kuongeza uzalishaji wa 
chumvi yenye ubora wa kimataifa. 

TAASISI FEDHA, WAKULIMA 
Ili kuhakikisha mradi huu un-

atekelezwa kwa mafanikio, ushiriki-
ano kati ya serikali, taasisi za kifedha 
na wakulima ni muhimu, STAMICO 
ikiwa na jukumu la kusimamia ujenzi 
wa kiwanda na kutoa mafunzo kwa 
wakulima. 

Mkuu wa Mkoa Lindi, Zainab Tel-
ack, anasema wanawajibika kuhakik-
isha mazingira bora ya utekelezaji 
mradi huo na kuondoa vikwazo vy-
ote vinavyoweza kujitokeza.

Anasema wakulima wana juku-
mu la kushiriki kwenye mafunzo ili 
waboresha chumvi wanayozalisha, 

wakielewa ujenzi wa kiwanda hicho 
unategemea ushirikiano wao katika 
mbinu mpya za uzalishaji.

CHANGAMOTO/ SHERIA
Inaangaliwa kitaalamu, kuna 

changamoto zinazoweza kujitokeza 
katika utekelezaji wake, ikiwamo 
kufikia viwango bora vya kimataifa 
sokoni.

Kuna mtazamo katika namna upa-
tikanaji wa rasilimali zinazokidhi ma-
hitaji kuendesha kiwanda hicho ka-
tika viwango vinavyohitajika, pamoja 
na kusimamia vizuri ushirikiano kati 
ya wakulima, serikali na wawekezaji.

Ujenzi wa kiwanda hiki unaendana 
na sheria, pia kanuni zinazolenga 
kulinda na kuimarisha sekta ya uzal-
ishaji chumvi nchini, ikiwamo Sheria 
ya Madini, inayomamia rasilimali za 
madini, ikiwamo chumvi. 

Sheria hiyo inaweka taratibu za 
upatikanaji wa leseni za uchimbaji 
na uzalishaji wa madini, pamoja na 

masharti ya mazingira yanayohita-
jika katika shughuli hizo.

Aidha, Sheria ya Mazingira ya 
Mwaka 2004, inalenga kulinda maz-
ingira katika shughuli za uzalishaji 
wa madini, hivyo kiwanda tarajiwa 
kiangukia katika kufuata masharti 
yaliyowekwa katika sheria hiyo, ku-
hakikisha uzalishaji chumvi hauhar-
ibu mazingira ya eneo hilo.

Sheria ya Utafiti na Maendeleo ya 
Viwanda nchini Tanzania ya Mwaka 
2009, inalenga kuimarisha shughuli 
za utafiti na maendeleo katika sekta 
ya viwanda, ili kuchangia katika 
maendeleo ya uchumi kitaifa.

Hapo inasimamia masuala kama 
vile utafiti wa kiteknolojia, ushiriki-
ano kati ya sekta ya umma na binafsi 
na uwekezaji katika maendeleo ya vi-
wanda. Ni sheria inayosaidia kuweka 
mazingira mazuri kwa uvumbuzi na 
matumizi ya teknolojia mpya katika 
uzalishaji wa viwanda.

Inatoka  Uk 11

Watoto wenye mtindio ubongo 
wapelekwa kwa sangoma
Na Nebart Msokwa, MBEYA

W
ATOTO 17 kati ya 1,000 wa-
naozaliwa nchini wana mtin-
dio wa ubongo na kuathiri 
ukuaji wao na  wengine ku-

pata ulemavu wa kudumu kutokana na 
wazazi kuwapeleka kwa waganga wa kie-
nyeji kwa imani za kishirikina.

Vilevile, imeelezwa baadhi ya watoto 
hao wanachelewa kupatiwa matibabu 
kutokana na wazazi wao kuhusisha hali 
hiyo na imani za ushirikina na kuwala-
zimu kuwapeleka kwa waganga hao 
maarufu kwa jina la sangoma.

Mkurugenzi wa Taasisi ya Vijiji nchi-
ni, Dk. Benard Mbwele aliyasema hayo 
wakati wa uzinduzi wa tiba ya mazoe-
zi kwa    watoto    hao katika Wilaya ya 
Mbeya.

Dk. Mbwele, alisema wameanzisha hu-
duma hiyo kusaidia watoto hao kuimari-
sha viungo vyao na kuwa na uwezo wa 
kufanya shughuli mbalimbali, ikiwamo 
wa kuandika.

Alisema wazazi wenye watoto wenye 
matatizo hayo wanatakiwa kuwapeleka 
hospitalini badala ya kwa waganga hao 
kupata matibabu.

“Tunalenga kuwasaidia watoto hawa 
ili wawe na uwezo wa kumudu baadhi 
ya shughuli zao, wale ambao waliku-
wa wanaonekana hawawezi kuandika 
wataandika na hata kucheza watacheza,” 

alisema  Mbwele.
Mtaalamu wa Mazoezi ya Viungo wa 

Taasisi ya Agarimo For Africa, Dk. Ledi-
cia Fernandes, alisema walifanya utafiti 
mwaka 2021 na kubaini Mbeya ina idadi 
kubwa la watoto wenye mtindio wa 
ubongo.

Fernandes, alisema waligundua  haku-
na mpango wa kuwasaidia watoto hao 
kupata matibabu ya mazoezi ya viungo, 
hivyo kuanza mchakato huo wa kuwa-
saidia.

“Tuliamua kuanzisha mpango huu ili 
kuwasaidia watoto hawa, sisi tunalenga 
kuwasaidia watoto hawa kuimarisha vi-
ungo vyao kwa kuwafanyisha mazoezi ya 
viungo,” alisema Dk. Ledicia.

Katibu wa Hospitali ya Ifis, Fausitina 
Mahenge, alisema wameanzisha huduma 
hiyo kuwasaidia watoto hao hasa wakiwa 
wadogo ili kuchangamsha ubongo.

Alisema wameweka vifaa vya kisasa na 
wataendelea kufunga vingine ili kukidhi 
mahitaji yao.

Kaimu Mganga Mkuu wa Wilaya ya 
Mbeya, Dk. Khamis Ally, alisema mahitaji 
ya matibabu ya viungo kwa watoto yana-
hitajika kwa kiasi kikubwa katika wilaya 
hiyo kwa  kuwa ina idadi kubwa ya wenye 
tatizo hilo.

Dk. Ally, aliwaomba wadau kushiriki-
ana na serikali kuwasaidia watoto hao ili 
wafikie ndoto zao na kuwapunguzia wa-
zazi gharama za matibabu.

Barabara Isyonje - Makete hatarini kukatika
Na Nebart Msokwa, MBEYA

WATUMIAJI wa Barabara ya Isyonje- 
Makete inayounganisha mikoa ya Mbeya 
na Njombe wamekumbwa na hofu ya 
kukatika kwa mawasiliano mvua zitaka-
poanza kunyesha kutokana na kutofany-
iwa ukarabati.

Watumiaji hao wamedai kuwa bara-
bara hiyo ina makorongo yaliyosababish-
wa na maji ya mvua za msimu uliopita, 
hivyo kuhatarisha    usalama wao na vy-
ombo wanavyotumia kusafiria.

Wakizungumza na Nipashe juzi, wali-
iomba serikali kuifanyia ukarabati bara-
bara hiyo kabla msimu ujao wa mvua 
haujaanza ili kuinusuru kukata  na kuko-
sekana kwa mawasiliano baina ya mikoa 
ya Mbeya na Njombe.

Mmoja wa watumiaji hao, Sinai Mwa-
sanga, alisema maisha ya wajawazito 
yako hatarini wakati wa kwenda kuji-
fungua kwenye vituo vya afya vilivyoko 
Mbeya Mjini kwa kuchelewa kufika kwa 
wakati.

Mwasanga, alisema hivi karibuni 
mjamzito alijifungua watoto pacha, 
mmoja njiani baada ya kushindwa kufika 
hospitalini kwa wakati na mwingine Hos-
pitali ya Igawilo.

“Barabara yetu ni mbovu na inatu-
sababishia matatizo, wanawake tunapok-
wenda hospitalini tunashindwa kufika 
kwenye     vituo vya afya kwa wakati, 
tunaomba serikali itusaidie kuboresha    
barabara hii ili tuokoe maisha yetu,” 
alisema Sinai.

Alisema yeye anaishi Kijiji cha Ilungu 
ambako huduma za afya bado kuboresh-
wa na kwamba serikali iliwaahidi inge-
peleka gari ya kubeba wagonjwa bila ma-
fanikio.

Mzee Leonard Mwanyonga, alisema 

kulingana na hali ya hewa ya eneo hilo 
kuwa na mvua nyingi, barabara zinataki-
wa kukarabatiwa wakati wa kiangazi.

Alisema barabara hiyo ikikarabati-
wa      wakati wa mvua inageuka tope na 
kushindwa kupitika.

“Kuna watu wanaishi Isyonje lakini 
wanalima Kikondo sasa mvua ikinyesha 
hawawezi kusafirisha mazao yao kwa 
sababu barabara hii inaweza ikakatika 
muda wowote, wakija kuikarabati wakati 
wa mvua inanyesha wataharibu zaidi,” al-
ionya Mwanyonga.

Alisema wamiliki wa magari ya kubeba 
mazao huwa wanawatoza fedha nyingi za 
kusafirisha mazao yao wakidai wanafidia 
gharama za matengenezo ya magari yao 
baada ya kuharibika.

Mmoja wa madereva wa magari yanay-
osafirisha viazi kutoka Kikondo, Vedasto 
Nyambo, alisema kutokana na ubovu wa 
barabara hiyo, magari yao yamekuwa 
yakiharibika mara kwa mara na kupata 
hasara.

Alisema ikitokea gari kubwa limekwa-
ma kwenye barabara hiyo wanalazimika 
kusubiri mpaka litengenezwe na kuende-
lea na safari.

Mkuu wa Mkoa wa Mbeya, Juma 
Homera, alisema barabara hiyo ni mion-
goni mwa barabara ambazo zimeainish-
wa kwenye Ilani ya Uchaguzi ya Chama 
Cha Mapinduzi (CCM) kujengwa kwa ki-
wango cha lami.

Homera, alisema ujenzi wa barabara 
hiyo ulianzia Wilaya ya Makete mkoani 
Njombe na kwa sasa wanasubiri fedha zi-
patikane ili mkandarasi mwingine aanzie 
Isyonje kuelekea Makete.

Aliwataka wakazi wa maeneo yanayo-
pitiwa na barabara hiyo kuendelea kuwa 
wavumilivu wakati serikali inaendelea na 
mikakati ya kuijenga.

Mikopo ‘kausha damu’ inavyosababisha 
msongo wa mawazo wilayani Muheza
Na Rahma Suleiman, aliyekuwa 
MUHEZA

MIKOPO ya kausha damu imelala-
mikiwa na wananchi kutokana na riba 
kubwa na kusababisha baadhi ya wa-
kopaji kupata msongo wa mawazo na 
wengine kuhama makazi kwa kukimbia 
kulipa madeni.

Mradi wa USAID Tuhifadhi Maliasili, 
umekuwa mkombozi kwa baadhi ya 
wananchi hasa wakulima wa viungo ka-
tika Tarafa ya Amani, wilayani Muheza, 
mkoani Tanga, kwa kuwapa elimu ya 
kuweka na kukopeshana wenyewe bila 
kuweka dhamana ya mazao yao kabla 
ya msimu wa mavuno.

Wakitoa ushuhuda kwa waandishi 
wa habari wa Chama cha Waandishi 
wa Habari za Mazingira Tanzania ( JET), 
wilayani humo kwa ajili ya ziara maalu-
mu ya mafunzo ya kuangalia miradi ya 
maendeleo, walisema mikopo ya kausha 
damu inawanyima uhuru na muda wote 
huwaza jinsi ya kulipa deni hilo huku 
baadhi yao wakikimbia kwa kuhama 
makazi yao na kwenda kusikojulikana.

Emmanuel Chamungwana ambaye ni 
miongoni mwa wananchi wa kijiji cha 
Kwezitu, alisema mradi wa USAID Tuhi-
fadhi Maliasili, umewaondoa kwenye 
mikopo ya kausha damu kwa kuwapa 
elimu ya kuweka na kukopeshana we-

nyewe bila kuweka dhamana ya mazao 
yao kabla ya msimu.

Alisema kabla ya mradi huo, wenye 
mikopo walikuwa wakiwapa masharti 
magumu, ambayo yalikuwa ni mateso, 
lakini ujio wa USAID Tuhifadhi Maliasili 
umewasaidia kuondokana na mikopo ya 
kausha damu.

Mwenyekiti wa MJUMITA, Esther 
Mzalia, alitaka serikali kuangalia namna 
ya kuwafikishia mikopo nafuu wakulima 
hasa vijijini ambao wengi wao maisha 
yao ni duni.

Mtendaji wa Kata ya Kwezitu Esther 
Kilua, alisema ujio wa miradi mbalim-
bali ya maendeleo ukiwamo wa USAID 
Tuhifadhi Maliasili umewasaidia wakuli-
ma kujitambua na kuiona thamani ya 
kilimo.

Kuhusu ombi la serikali kutoa mikopo 
kwa wakulima, Kilua alisema tayari ime-
shatoa nafasi hiyo na watu walio kwenye 
vikundi wameshaanza kukopeshwa.

Mwenyekiti wa Kijiji cha Kwezitu, 
Christopher Kallaghe, alisema, pia US-
AID imesaidia kuwapangia kijiji chao 
kwenye     mpango wa matumizi ya ar-
dhi.

Kallaghe alisema, mpango wa matumi-
zi ya ardhi umewasaidia kuondokana na 
migogoro ambayo ilikuwa ikiwatesa kwa 
miaka mingi kijijini hapo.

Joseph Mkufya mkazi wa Kijiji cha 

Kwezitu, alisema ujio wa mradi wa US-
AID Tuhifadhi Maliasili na mradi wa 
kilimo hai kupitia Shirika la GFP, ume-
wasaidia kuongeza kiwango cha uvunaji 
wa mazao yao hasa pilipili manga, mda-
lasini, hiliki na karafuu na wamepewa 
miche pamoja na kufundishwa namna 
sahihi ya kulima kilimo hai.

Mtendaji wa Kata ya Kwezitu, Esther 
Kilua, alisema ujio wa miradi mbalim-
bali ya maendeleo ukiwamo wa USAID 
Tuhifadhi Maliasili umewasaidia wakuli-
ma kujitambua na kuiona thamani ya 
kilimo.

Naye Ofisa Maliasili wa Halmashauri 
ya Wilaya ya Muheza, Issa Msumari, 
alisema serikali kwa kushirikiana na 
wadau wake imekuwa ikijitahidi ku-
toa elimu kwa wakulima kuachana na 
mikopo ya kausha damu, kwa sababu ni 
mateso kwa wakulima.

Msumari alisema, serikali inatoa 
mikopo na haina masharti yoyote 
zaidi inahitaji nidhamu katika kuireje-
sha mikopo hiyo, na imeshafika kwe-
nye maeneo mbalimbali ya Wilaya ya 
Muheza.

Aliwataka wakulima waondokane 
na mikopo isiyo na tija na wajiunge 
na vikundi mbalimbali vya kuweka na 
kukopa vyenye masharti nafuu na ku-
changamkia fursa za mikopo ya serikali 
inapowafikia.

Mitambo 
uzalishaji hewa
tiba kuondoa 
usumbufu 
Na Mwandishi Wetu

MAKAMU wa Pili wa Rais, Hemed Suleiman 
Abdulla, amesema mitambo ya uzalishaji wa 
hewa tiba (Oxygen Plants) katika Hospitali ya 
Rufani ya Mkoa Lumumba itaondoa kadhia 
na usumbufu wa utoaji wa huduma kwa wag-
onjwa katika hospitali zote za serikali na bin-
afsi nchini.

Aliyasema hayo wakati wa uzinduzi wa mi-
tambo ya kuzalisha hewa tiba (Oxygen Plants) 
katika Hospitali ya Rufani ya Mkoa wa Mjini 
Magharibi, Lumumba visiwani hapa.

Alisema hatua ya kufungwa mitambo hiyo 
itarahisisha utoaji wa huduma kwa wagonjwa 
na kupunguza gharama ya ununuzi na usa-
firishaji wa hewa tiba hiyo ambayo ilikuwa ni 
kikwazo kikubwa kwa wagonjwa.

Alisema huduma ya hewa tiba itakayozal-
ishwa hospitalini hapo itasambazwa katika 
hospitali mbalimbali za serikali na binafsi ili 
wananchi wapate matibabu bora na ya kisasa 
na kufikia malengo ya serikali ya kutoa hudu-
ma zilizobora kwa wananchi wote wa Zanzibar 
kuanzia ngazi ya wilaya hadi taifa.

Aidha, alisema serikali inafanya juhudi ku-
hakikisha sekta ya afya inakuwa na madaktari 
bingwa na vifaa vya kisasa vya kutolea matiba-
bu bora kwa wananchi jambo linaloakisi dira 
ya maendeleo ya Zanzibar ya mwaka 2050 
inayolenga kudumisha mfumo wa upatikanaji 
wa huduma za afya zenye wataalamu bingwa, 
teknolojia na vifaa vya kisasa vya utabibu.

Hemed alisema, serikali kupitia Wizara ya 
Afya itaendelea kuweka mazingira bora ya 
utoaji wa huduma ikiwamo kuifanyia ukara-
bati Hospitali ya Rufani ya Mnazi Mmoja, kue-
ndelea na ujenzi wa vituo vya afya, kuimarisha 
upatikanaji wa vifaa tiba na kukamilisha ujenzi 
wa nyumba za wafanyakazi wa sekta ya afya ili 
kukaa karibu na sehemu zao za kazi.

Aliwataka watendaji wa Wizara ya Afya 
ambao watakuwa na jukumu la kuiendesha 
mitambo hiyo kuitunza na kuifanyia maten-
genezo kwa wakati na kuitumia kwa uangalifu 
kulingana na maelekezo sahihi ya utumiaji wa 
mitambo hiyo.

Waziri wa Afya, Nassor Ahmed Mazrui, alise-
ma kuzinduliwa kwa mitambo hiyo kutasaidia 
kupunguza gharama za ununuzi na usafirishaji 
wa hewa ya Oxygen pamoja na kupunguza tati-
zo la kukosekana kwa huduma hiyo.

Mazrui alisema upatikanaji wa hewa tiba 
hiyo utaamsha ari, kasi na nguvu ya ufanyaji 
kazi kwa wahudumu wa Afya katika kutoa 
huduma bora kwa wagonjwa sambamba na 
kuwashukuru wafadhili na wasimamizi wote 
waliosaidia kufanikisha kufungwa kwa mi-
tambo hio wakiwamo wafadhili wakuu Global 
Fund kwa kutoa ushirikiano uliopelekea kuka-
milika kwa wakati ufungaji wa mitambo hiyo.

Mwakilishi kutoka Gobal Fund, Sara Asim-
we, ameshukuru kwa kupata ushirikiano 
mkubwa kutoka kwa Serikali ya Zanzibar kati-
ka kipindi chote cha maandalizi ya ufungaji wa 
mitambo hiyo hadi kufikia hatua ya kuikabidhi 
serikalini kwa ajili ya kuanza kutoa huduma 
kwa wananchi.

Sara alisema mitambo hiyo imezingatia 
ubora na uhitaji wa walengwa itatoa huduma 
kwa Zanzibar kwa kila hospitali itakayokuwa 
na uhitaji wa tiba hiyo.

Mitambo hiyo imegharimu zaidi ya Dola za 
Kimarekani 800,000 ambazo zimetolewa na 
Serikali ya Mapinduzi ya Zanzibar kwa kush-
irikiana na Global Fund ambao ni wafadhili 
wakuu wa mradi huo.

 

Serikali kuendelea kugawa boti kila mkoa Unguja, Pemba
Na Mwandishi Wetu

SERIKALI ya Zanzibar 
imesema inalenga kuende-
leza zoezi la ugawaji wa boti 
za uvuvi kwa kila Mkoa wa 
Unguja na  Pemba ili kui-
saidia jamii    kujiwezesha 
kiuchumi.

Waziri wa Uchumi wa Bu-
luu na Uvuvi, Shaaban Ali 
Othman, alisema hayo waka-
ti wa uzinduzi wa kampeni 
ya awamu ya pili ya Mkono 
kwa Mkono yenye lengo la 
kuwawezesha wananchi kiu-
chumi.

Alisema jumla ya boti 10 
zitatolewa na kila Mkoa uta-
patiwa boti mbili ikiwamo ya 
uvuvi na ukulima wa mwani 
kuisaidia jamii kujikwamua 
na hali ngumu ya maisha.

Aliwataka wadau mbal-
imbali na wenye dhamana 
kutoa uelewa kwa wananchi 
kuhusu fursa za kiuchumi zi-
lizoko nchini ili wapate uele-
wa na kuzifanyia kazi.

Mkurugenzi wa Wakala wa 
Uwezeshaji wa Wananchi, 
kiuchumi (ZEEA), Juma 
Burhani, alisema taasisi hiyo 
kwa kushirikiana na vyuo vi-

kuu inatarajia kuwawezesha 
vijana 20 kwa kuwapatia 
mafunzo ya ujasiriamali ili 
kuwainua kiuchumi kujiajiri 
na kuajiri wengine.

Alisema kupitia kampeni 
hiyo wanategemea kuvipi-
tia na kuvitambua viwanda 
mbalimbali vya Unguja na 
Pemba na kuwashajihisha 
wananchi kuvitumia viwan-
da hivyo.

“Mkono kwa Mkono wa 
msimu uliopita imewasaidia 
wananchi kupata mikopo 
baada ya kueleza changamo-
to zao,” alisema Mkurugenzi 

Burhan.
Mkurugenzi wa Idara ya 

Habari Maelezo na Mkuru-
genzi wa Shirika la Utangazaji 
Zanzibar (ZBC), Salum Rama-
dhan na Ramadhan Bukini, 
walisema wataendelea kutoa 
taarifa na kuzisambaza kwa 
wananchi ili kuelewa miradi 
mbalimbali inayotekelezwa 
na Serikali ya Mapinduzi ya 
Zanzibar.

Kampeni hiyo ya Mkono 
kwa Mkono awamu ya pili 
inatarajiwa kuanza Oktoba 
19, mwaka huu Tunguu Mkoa 
wa Kusini Unguja.

Makamu wa 
Pili wa Rais 
wa Zanzi-
bar, Hemed 
Suleiman 
Abdulla, 
akikata utepe 
kuashiria 
ufunguzi wa 
mitambo ya 
uzalishaji 
wa hewa 
tiba (Oxy-
gen Plants) 
uliofanyika 
katika Hospi-
tali ya Rufani 
ya Mkoa wa 
Mjini Maghar-
ibi jana. PI-
CHA: RAHMA 
SULEIMAN

Kesi ya Gachagua yasitishwa
baada ya kuumwa ghafla

Na Grace Gurisha 

MAMLAKA ya Mapato Tanzania 
(TRA), imefungua ofisi maalum 
kwa ajili ya walipakodi binafsi 
wenye hadhi ya juu, ili kuwaaan-
galia kwa ukaribu na walipe kile 
wanachostahili kuepuka matatizo 
baada ya kufanyiwa ukaguzi.

Walipakodi hao ni wamiliki wa 
kampuni wanaoingiza Sh. bilioni 
20 kwa mwaka, wamiliki wa hisa 
wanaoingiza zaidi ya Sh. bilioni 
2.5, viongozi wanaomiliki kam-
puni na wale wenye ubia kwenye 
kampuni wanaoingiza Sh. bilioni 
20 kwa mwaka.

Kamishna Mkuu wa TRA, Yu-
suph Mwenda, alisema hayo jana  
wakati akifungua ofisi hiyo jijini 
Dar es Salaam huku akisisitiza 
kuwa alisema lengo ni kuendelea 
kuimarisha huduma za kikodi kwa 
walipakodi.

Alisema wameanza na walipa-
kodi 158 ambao mapato yao ni 
makubwa, wanamiliki kampuni, 
wameajiri watu na kampuni zao 
zinalipa kodi na wao wanapaswa 
kulipa kodi kama waajiriwa wen-
gine.

“Tumeanza na hawa 158, wali-
pakodi binafsi wako 111 wote 
wameshaitwa hapa na viongozi 
wa mihimili mitatu ya juu wako 
47. Tunawapa  huduma bora kwa 
sababu wana mchango mkubwa. 
Tukiwaacha wakakosea kidogo, 
tutakosa mapato,“ alisema.

Kamishna mkuu huyo alisema 
lengo ni kuangalia kodi zao na si 
kampuni zao, hivyo  hiyo wanahi-
taji kupata elimu ya kutosha mara 
kwa mara na pia wanahitaji kuan-
galia kile wanachostahili walipe.

“Hii ni uthibitisho kwamba hawa 
nao wanalipa kodi kama wengine. 
Kama  mwajiriwa anavyolipa na 
hawa pia walipe. Kanuni  yetu ya 
mfumo nzuri wa kodi inawataka 
wenye uwezo mkubwa kama 
hawa walipe kodi inayotakiwa.

Pia alisema kuna kundi lingine 
la viongozi wataenda baadaye ka-
tika ofisi hiyo, ambapo watakuwa 
wanahudumiwa hapo kutokana na 
mapato ya shughuli wanazofanya 
kama ajira na wao wataangaliwa 
kwa ukaribu na kushauriwa ili 
wachangie kile wanachostahili.

“Hawa wanatakiwa kuchangia 
asilimia 30 ya mapato yao kama 
anachokipata kwenye shughuli 
zake, wanakuwa na shughuli nyin-
gi wanaweza wakawa na kampuni, 
wanaweza wakawa wamewekeza 
au wakawa na biashara zingine. 
Kwa  hiyo mapato yale yote, sasa 
hivi yatakuwa yanaangaliwa kwa 
pamoja,“ alisema.

Walipakodi 
wakubwa TRA
watengewa ofisi 
maalum

NAIROBI, Kenya

WAKILI Mkuu Paul Muite amesema 
kuwa Naibu Rais wa Kenya Rigathi Gacha-
gua amedondoka na kupelekwa hospital-
ini wakati wa shughuli ya mapumziko ya 
mchana katika kesi yake ya kuondolewa 
madarakani katika Bunge la Seneti.

Aidha, Naibu Jaji Mkuu, Philomena Mwi-
lu, alisema endapo mchakato wa kumtimua 
Naibu Rais Gachagua utarudishwa tena ma-
hakamani, majaji hao watafuata utaratibu 
ulioainishwa kwenye katiba ili kufikia hatua 
ya kumwondoa.

Akizungumza mbele ya Spika wa Seneti 
Amason Kingi, jana Muite, wakili kiongozi 
anayemwakilisha Gachagua, alithibitisha 
kuwa kiongozi huyo aliugua na kulazimika 
kukimbizwa hospitalini.

Muite alimwomba Spika Kingi ampe 
muda wa saa moja au mbili kumtembe-
lea Gachagua na kutafakari iwapo anaweza 
kuendelea na kesi hiyo ama laa.

Gachagua alitarajiwa kutoa kauli yake 
na kuhojiwa na mawakili wanaowakilisha 
Bunge la Kitaifa.

“Samahani na masikitiko kwamba Naibu 
Rais hayupo na usumbufu na uchelewe-
shaji uliosababishwa kwa Spika na Seneta. 
Msimamo ni kwamba katika kipindi kile tu-

lichoenda nilijaribu kujua kwanini hayupo, 
ukweli wa kusikitisha ni kwamba. Gacha-
gua amechukuliwa kuwa mgonjwa na yuko 
hospitalini,” Muite alisema.

Hata hivyo wakili mkuu anayewakilisha 
Bunge la Kitaifa, alitaka kesi iendelee bila 
Gachagua kuwepo. Na kwamba baada ya 
kukagua hoja zote mbili, Spika Kingi alia-
muru Bunge la Seneti lisimamishwe hadi 
saa 5:00 usiku.

Akizungumza baada ya kikao cha seneti 
kusimamishwa, Seneta wa Makueni Dan 
Maanzo alisema kuwa Gachagua alione-
kana mlegevu wakati wa mapumziko ya 
mchana.

Seneta huyo alibainisha kuwa Gachagua 
anafaa kupewa nafasi ya kujitetea mbele ya 
Seneti kwa mujibu wa Katiba.

“Alionekana kuchoka. Kwa kweli alikula 

chakula cha mchana ofisini kwake na baa-
dhi ya Maseneta kutoka mkoa wake na 
wakasema yuko sawa na ghafla wakasema 
anaumwa ofisini kwake na kukimbizwa 
hospitali,” Maanzo alisema.

“Kwa muda wote akiwa hospitalini, lazi-
ma apewe nafasi nzuri ya kusikilizwa kwa 
mujibu wa katiba na tusubiri hukumu ya 
spika na kama atasema tuendelee, basi hilo 
litakuwa na nafasi yake kisheria,” alisema.

Katika hatua nyingine, Mwilu alisema 
utaratibu huo si wa kipekee kwa kuwa un-
afuata mchakato wa kikatiba na utazingati-
wa kama kesi nyingine yoyote.

„Kila kitu kina kivyake kwanza hivyo 
kuhusu mchakato unaoendelea wa kum-
shtaki Naibu Rais wetu sio wa kipekee,“ 
alisema.

„Ni maombi ya katiba na sio jambo amba-
lo limeng‘olewa hewani, lina mchakato wa 
kikatiba wa kufuata, inarudi mahakamani, 
vyovyote itakavyokuwa, ni kesi kama ny-
ingine yoyote na itashughulikiwa kwa njia 
ambayo sheria imetuidhinisha kufanya,” 
alisema.

Ilielezwa kuwa matamshi ya Mwilu yana-
jiri baada ya maombi 29 kuwasilishwa ka-
tika Mahakama ya Juu kusitisha mchakato 
unaoendelea wa kumtimua naibu huyo 
kuendelea hadi katika seneti.

Citizen

Bil. 678/- kuleta mageuzi 
upakuaji mafuta bandarini
Na Mwandishi Wetu 

MAMLAKA ya Usimamizi wa Bandari 
Tanzania (TPA), inatekeleza mradi wa Sh. 
bilioni 678.6 ambao utaboresha utaratibu 
wa upakuaji mafuta katika Bandari ya Dar 
es Salaam.

Mradi huo unaohusisha ujenzi wa ma-
tangi ya mafuta ambao umefikia asilimia 
saba, unatarajiwa kuboresha usimamizi wa 
shehena ya mafuta katika Bandari ya Dar es 
Salaam na kuimarisha nafasi ya Tanzania 
kama kituo cha usafiri na logistiki katika Af-
rika Mashariki na Kati.

Akizungumza na waandishi wa habari 
walipotembelea eneo la mradi jana, 
Mhandisi wa Mradi wa TPA, Hamis Mbutu, 
alisema serikali iliamua kuanzisha mradi 
huo baada ya uchambuzi wa kina wa faida 
zake.

“Kwa sasa, meli ya mafuta inasubiri hadi 
siku 22 kabla ya kupata nafasi ya kupakua. 
Mradi huu utakapokamilika, muda huo uta-
pungua hadi siku saba,” alisema.

Alisema mchakato wa kupakua mafuta 
unatarajiwa kuanza na vifaa vilivyoko 
vinaweza kuwezesha meli kupakua mafuta 
yote kwa muda wa siku saba na baada ya 
kukamilika kwa mradi, muda huo utapun-
gua hadi saa 24 pekee.

Kwa mujibu wa Mhandisi Mbutu, ma-
tangi mapya yatatoa nafasi zaidi ya uhifa-
dhi kwa wauzaji wa mafuta ndani na nje ya 
Tanzania. 

Alisema kituo hicho kitakuwa na uw-

ezo wa kuhifadhi mita za ujazo 378,000 
za mafuta kwa wakati mmoja, hivyo kutoa 
uhifadhi wa kutosha kukidhi mahitaji ya 
mafuta ya Tanzania kwa muda mrefu.

Ujenzi unahusisha kujenga matangi 15 
katika eneo la Kigamboni, sita kati ya hayo, 
yatatumika kuhifadhi dizeli, mtano yatatu-
mika kuhifadhi petroli, matatu mafuta ya 
ndege na moja litakuwa la muunganisho.

“Mradi huu utaongeza kwa kiasi kikubwa 
uwezo wetu wa uhifadhi na kutoa fursa 
zaidi kwa wauzaji wa mafuta, na hivyo 
kuongeza vyanzo vya mapato kwa serikali,” 
alisema Mbutu.

Kwa mujibu wa Ofisa wa Uhusiano wa 
TPA, Enock Bwigane, kila siku ambayo meli 
ya mafuta inakaa nangani kusubiri kuingia 
bandarini kushusha shehena ya mafuta, 
mtoa huduma analazimika kulipa Dola za 
marekani 25,000 kwa mmiliki wa meli.

“Hebu fikiria jinsi gharama zinavy-
oongezeka ikiwa meli itakaa kwa siku 
22. Gharama hizi zote zinaelekezwa kwa 
mtumiaji wa mwisho kwa njia ya bei za 
mafuta,” alisema. 

Bwigane alisisitiza kuwa kupunguza 
muda wa kusubiri kunamaanisha bei za 
mafuta zitashuka katika soko la ndani pia 
kutakuwa na athari za kuongeza kwenye 
gharama zingine za uzalishaji, hivyo kuleta 
faida zaidi kwa watumiaji wa Tanzania.

Mradi huo unatarajiwa kukamilika nda-
ni ya miezi 24, ukitekelezwa na umoja wa 
makandarasi M/S China Railway Major 
Bridge Engineering Group Co.Ltd na M/S 

WUHUAN Engineering Co.Ltd na kupitia 
Liu Tao, ametoa hakikisho kwamba kazi 
itakamilika kwa wakati.

Mbali na ujenzi wa matangi, awamu ya 
kwanza itajumuisha usakinishaji wa pam-
pu, vifaa vya kupimia, mifumo ya kinga ya 
moto, na mita za mtiririko. Pia kutajengwa 
bomba la mafuta lenye urefu wa kilomita 
5.5 kuunganisha mifereji ya TPA kati ya 
Kigamboni na Kurasini.

Tao alisema hatua ya kuhamasisha inaka-
ribia kukamilika, huku Ripoti ya Tathmini 
ya Athari za Kijamii na Kimazingira ikiwa 
tayari kwa ajili ya kuwasilishwa kwa Baraza 
la Usimamizi wa Mazingira la Taifa (NEMC) 

Pia alisema maandalizi ya eneo ikiwamo 
kuondoa vifusi, yamefanyika kwa ufanisi 
kwa kutumia magari 20 ya kuondoa taka, 
excavator tatu, na buldoza mmoja.

“Tunaendelea kusukuma kwa nguvu ku-
hakikisha mradi unakamilika kwa wakati 
na uzinduzi wake ufanyike Agosti 2026,” 
alisema Tao.

Mkataba wa usanifu na ujenzi wa matangi 
ya kuhifadhi na kusambaza mafuta  ulitiwa 
saini Februari, mwaka huu, huku  eneo liki-
kabidhiwa rasmi kwa mkandarasi Agosti 16.

Mkurugenzi Mkuu wa TPA, Plasduce 
Mbossa, hivi karibuni alieleza mipango zai-
di ya kuongeza uwezo wa bandari, ikiwamo 
ujenzi wa gati mpya kuanzia gati namba 
12, 13, 14, na 15 katika Bandari ya Dar es Sa-
laam ili kuboresha uwezo wa kushughulikia 
mizigo.

DONDOO ZA SOKA 
MAGAZETI YA ULAYA

   Ajipanga kuifanya timu hiyo kushinda 
na kusahau yaliyopita...

THOMAS TUCHEL AANIKA 
MIKAKATI YAKE ENGLAND

REAL WAMKOMALIA ALEXANDER
REAL Madrid wameufanya usajili wa mlinzi wa Liver-

pool na England, Trent Alexander-Arnold mwenye umri 
wa miaka 26 kuwa kipaumbele. (Athletic)

NICOLO BARELLA AITAJIKA ENGLAND
LIVERPOOL na Manchester City wanavutiwa na Nicolo 

Barella wa Inter Milan mwenye miaka 27, lakini kiungo 
huyo wa kati wa Italia yuko kwenye rada za Real Madrid 
na Atletico Madrid. (Fichajes)

ARSENAL YAMNYATIA SESKO 
ARSENAL inafuatilia maendeleo ya mshambuliaji wa 

Red Bull Salzburg na Slovenia, Benjamin Sesko mwenye 
umri wa miaka 21, huku wakianza kujipanga kwa ajili ya 
usajili wa dirisha lijalo. (Football London)

CRYSTAL YAWEKA NGUMU KWA SARR
KLABU ya Crystal Palace haiko tayari kukaribisha ofa 

zozote kwa mshambuliaji wa Senegal, Ismaila Sarr mwe-
nye umri wa miaka 26 Januari. (Football Insider)

MONTELLA ATAJWA MAN UNITED
KLABU ya Manchester United imemwongeza kocha wa 

Uturuki na mshambuliaji wa zamani wa Italia, Vincenzo 
Montella mwenye miaka 50, kwenye orodha yao ya watu 
wanaotarajiwa kuchukua nafasi ya kocha wao wa sasa, 
Erik ten Hag mwenye miaka 54, Old Trafford. (Ajans-
spor)

ERIKSEN ATAFUTIWA MRITHI UNITED
KLABU ya Manchester United inapanga kusajili viungo 

watakaochukua nafasi ya Christian Eriksen mwenye mia-
ka 32, pamoja na Casemiro mwenye miaka 32. (Football 
Insider)

MAN UNITED WAMTAKA DE JONG
MANCHESTER United pia iko tayari kumsajili kiungo 

wa kati wa Uholanzi, Frenkie de Jong mwenye umri 
wa miaka 27, ikiwa ataondoka Barcelona msimu ujao. 
(Fichajes)

ACHERAMPONG ATAKIWA MADRID 
REAL Madrid inafikiria kumnunua mchezaji wa ki-

mataifa wa England, Josh Acheampong ifikapo Januari 
huku Liverpool, Newcastle United na Tottenham Hot-
spur pia wakimtaka beki huyo wa kulia wa Chelsea. (In-
dependence)

MOYES KUTUA CRYSTAL PALACE
KLABU ya Crystal Palace inamtaka, David Moyes mwe-

nye umri wa miaka 61, kuchukua nafasi ya kocha, Oliver 
Glasner mwenye wa miaka 50, baada ya kuanza vibaya 
msimu wa Ligi Kuu ya England. (Caughtoffside)

GUÉHI ATAKIWA NEWCASTLE
UTEUZI wa Thomas Tuchel kama kocha wa England 

umeongeza matumaini ya Newcastle United ya kumsajili 
mlinzi wa Crystal Palace, Marc Guehi mwenye miaka 24, 
huku Eddie Howe sasa akiwa na uwezekano mkubwa wa 
kusalia St James‘ Park. (Givemesport)

BADE ANYATIWA LIVERPOOL
LIVERPOOL ipo kwenye mazungumzo na Sevilla 

kuhusu kumnunua mlinzi wa Ufaransa, Loic Bade mwe-
nye miaka 24. (Todo Fichajes)

ZISIKUPITE

LONDON, England

KOCHA mpya wa England, Thom-
as Tuchel amefichua nia yake ya ku-
unda aina ya uchezaji na utamaduni 
wa kushinda ambao utasahaulisha 
yaliyopita atakapoanza kazi Januari.

Tuchel ameteuliwa kuwa mrithi 
wa kudumu wa Gareth Southgate 
kwa mkataba wa awali wa miezi 18 
hadi mwisho wa Kombe la Dunia la 
2026, akiwa na jukumu la kukabi-
dhi kombe la kwanza la wakubwa 
la kimataifa katika soka la wanaume 
tangu walipofanya hivyo miaka 60 
iliyopita. England ilifika fainali za Ub-
ingwa wa Ulaya chini ya Southgate 
mwaka 2021 na 2024, ikikosa ubing-
wa katika vipindi vyote hivyo.

Kinyume chake timu ya Taifa ya 
Wanawake ilishinda ubingwa wa Ul-

aya mwaka 2022 na pia kufika fainali 
ya Kombe la Dunia mwaka mmoja 
baadaye, wakati mataji ya Kombe la 
Dunia la Wanaume chini ya miaka 17 
na 20 yalipatikana 2017, pamoja na 
taji la Ulaya la chini ya miaka 21 lili-
patikana mwaka jana pia.

Alipoulizwa na BBC Sport ikiwa 
anaamini madai kwamba kuwa 
kocha mkuu wa wanaume wa Eng-
land ni ngumu kwake, Tuchel alitoa 
mpango wake wa kuvunja mzunguko 
wa kutofaulu.

“Hakuna lisilowezekana katika 
michezo,“ alisema. 

“FA ipo, wanawake walifanya 
hivyo, vijana wa chini ya miaka 21 
walifanya hivyo, kwa hiyo hakuna 
sababu ya kushindwa. Nadhani 
wakati fulani lazima tujikomboe ku-
toka kwenye historia. Tunapaswa 

kuzingatia juu ya mchakato na hii 
itaanza Januari.

“Halafu, tunahitaji kutafuta mion-
gozo, tunahitaji na kanuni, labda pia 
kutoka kwa soka la klabu ambayo 
mimi, wafanyakazi na wachezaji 
tunaweza kuishi kulingana na wakati 
pale tunapohitajika kufanya hivyo. 

“Kutoka hapo, natumaini kuunda 
mtindo wa kucheza, lakini pia maz-
ingira ambayo yanatusukuma kwa 
asilimia ya ziada ambayo inahitajika. 
Kisha, bila shaka, tunahitaji bahati ki-
dogo, tunahitaji kufuzu kwa Kombe 
la Dunia,  tunaamini tunaweza ku-
fanya hivyo.“

Southgate alikuwa bosi wa timu 
ya wanaume aliyefanikiwa zaidi Eng-
land, lakini bado alizomewa katika 
Euro 2024, ingawa timu yake ilifika 
fainali.

BUENOS AIRES, Argentina

NAHODHA wa Timu ya Taifa ya 
Argentina na mshindi mara nane 
wa Ballon d’Or, Lionel Messi 
amesema anaamini mshambuliaji 
wa Inter Milan, Lautaro Martinez 
anastahili kutwaa tuzo ya Balon 
D’or ya 2024.
Baada ya mchezo wa Jumanne 
usiku ambao Argentina iliitandika 
Bolivia mabao 6-0, Messi na 
Lautaro Martinez wote wakiingia 
kambani, alisema mshambuliaji 
huyo mwenzake anastahili tuzo 
hiyo.
Messi alisema umekuwa msimu 
mzuri kwa Martinez ambaye 
ameshinda Copa America na timu 
yake ya taifa, taji la Serie A aki-
wa na Inter pamoja na kuchukua 
kiatu cha dhahabu cha Copa 
America akiwa na mabao matano 
hivyo haoni sababu ya mshambu-
liaji huyo kukosa Ballon d‘Or.

„Amekuwa na mwaka mzuri 
sana, alifunga katika mechi ya 
fainali, alikuwa mfungaji bora 
Copa America, nadhani anastahili 
Ballon d‘Or kuliko mtu yeyote,” 
alisema Messi.
Martinez ni mmoja wa nyota 
waliosalia katika orodha inay-
ojumuisha nyota 30 wanaowania 
tuzo hiyo ambayo itatolewa 
usiku wa Oktoba 28 jijini Paris 
nchini Ufaransa na mshindi huyo 
mara nane wa tuzo hiyo anaami-
ni Lautaro ni mtu sahihi.
Tuzo hiyo yenye heshima kubwa 
duniani itakuwa na mmiliki mpya 
mwaka huu huku majina ya 
nyota wanaosumbua kwa sasa 
ulimwenguni ni Erling Haaland, 
Phil Foden, Ruben Diaz na Rodri 
wa Manchester City, Jude Bell-
ingham, Vinicius Jr na Kylian 
Mbappé wa Real Madrid, Mar-
tinez  pamoja na Bukayo Saka na 
Martin Odegaard kutoka Arsenal.

MANCHESTER, England

KOCHA Mkuu wa Manchester 
United, Erik ten Hag, atakutana 
na ugumu wa kupata kikosi cha 
kwanza pindi Ligi Kuu ya England 
itakaporejea kutokana na wingi 
wa majeruhi ndani ya kikosi 
chake.
Duru zinaeleza kuwa Luke shaw 
na Tyrell Malacia wameonesha 
maendeleo makubwa kwenye 
majeraha yao, lakini hawata-
rajiwi kuwa imara vya kutosha 
kuwavaa Brentford wikiendi hii 
ikimwongeza msongo wa mawazo 
Ten Hag ambaye amekuwa aki-
hangaika na ufiti wa wawili hao 
tangu kuanza kwa msimu huu.
Beki wa kushoto, Diogo Dalot 
na wa kulia Noussair Mazraoui 
wamekuwa nguzo ya United 
msimu huu, bahati mbaya Maz-
raoui anatarajiwa kukosa wiki 
kadhaa baada ya kufanyiwa 
upasuaji mdogo wa moyo na 
kumwacha Dalot kuwa chaguo la 
pekee kwa Ten Hag.
Mashabiki wa Man United kwe-
nye mitandao ya kijamii wame-
kuwa wakililia kupewa na-
fasi kwa kinda mwenye umri wa 
miaka 17 wa akademi ya klabu 
hiyo, Harry Amass. 
Hata hivyo Ten Hag amekuwa 
akisisitiza kuwa kijana huyo 
hajakua kubeba majukumu ya 
timu ya wakubwa.
Man United wanashika nafasi ya 

14 kwenye msimamo wa Ligi Kuu 
ya England wakishinda mechi 2, 
sare 2 na vipigo 3. 
Wamefunga mabao 8 na ku-
fungwa 10 baada ya mechi saba 
walizocheza na kesho Jumamosi 
watawakaribisha Brentford dim-
bani Old Traffor.

PARIS, Ufaransa

PAUL Pogba amefichua kuwa 
alifikiria kustaafu baada ya 
awali kufungiwa kuchezea 
soka kwa miaka minne kwa 
matumizi ya dawa za kusi-
simua misuli.
Pogba mwenye umri wa 
miaka 31 sasa amepunguziwa 
adhabu yake hadi miezi 18 
na Mahakama ya Usuluhishi 
wa Michezo (CAS) baada ya 
kukata rufani, hiyo ikimaani-
sha kuwa anaweza kurejea 
kwenye soka la kulipwa 
Machi 2025.
Alipoulizwa na ESPN kama al-
ifikiri angewahi kucheza tena 
baada ya uamuzi wa kwanza 
Februari, Pogba alisema: 
„Ndio, nilikuwa na mawazo 
mengi kichwani mwangu, nili-
kuwa na mawazo mengi hata 
kuacha kucheza.
“Nilifikiria, ‚Nitafanya nini?‘ 
Ikiwa ni miaka minne, unaan-
za kufanya hesabu kichwani 
mwako, miaka minne si-
jacheza, nikifanya mazoezi 
ni klabu gani itanitaka na 
mambo kama hayo, unaten-
geneza picha nyingi kwenye 
kichwa chako.

“Lakini kwa upande mwing-
ine, nilikuwa na imani dha-
hiri, na nilikuwa na uhakika. 
Nilijua sikufanya chochote 
kibaya kwa makusudi, kwa 
hiyo kwa shukrani hiyo il-
itokea na walipunguza.“
Kiungo huyo wa kati wa Ufar-
ansa alipatikana na hatia ya 
kututumia dawa za kusisimua 
misuli zilizopigwa marufuku 
Agosti 2023 baada ya mechi 
ya ufunguzi ya Juventus ya 
msimu wa 2023-24 dhidi ya 
Udinese. 
Mechi yake ya mwisho ya 
kulipwa ilikuja dhidi ya Em-
poli Septemba 3, 2023, kabla 
ya habari za matokeo mabaya 
ya vipimo vyake kuibuka.
Pogba aliongeza kuwa sakata 
hilo limemfanya awe na 
hekima zaidi kama binadamu.
“Unapokaa na kuona jinsi 
mambo yalivyopitia maisha 
yangu yote, sio dawa za 
kuongeza nguvu tu, mimi na-
dhani ni kama nilipata miaka 
10 zaidi, nilipata uzoefu zaidi, 
busara zaidi,“ alisema. 
„Na ilinifanya kutambua 
wakati mwingine unapaswa 
kuwa mwangalifu zaidi kwa 
uamuzi unaochukua.“

POGBA: NILIFIKIRIA POGBA: NILIFIKIRIA 
KUSTAAFU SOKA KUSTAAFU SOKA 
BAADA YA KUFUNGIWABAADA YA KUFUNGIWA

Messi: Martínez anastahili 
Ballon d‘Or 2024

Majeruhi 
Man Utd 
yamuumiza 
Ten Hag

SINGIDA YAWAPELEKA YANGA,
COASTAL UNION NEW AMAAN

Simba: Mashabiki 
wetu wanatudai

Na Adam Fungamwango

KLABU ya Singida Black Stars imetan-
gaza rasmi mechi yake ya Ligi Kuu Tan-
zania Bara dhidi ya mabingwa watetezi, 
Yanga itachezwa Oktoba 30, mwaka 
huu kwenye Uwanja wa New Amaan 
Complex, Zanzibar.

Sababu kuu ya kuupeleka mchezo 
huo Zanzibar ni mabadiliko yaliyofany-
wa na Bodi ya Ligi Kuu lakini pia kupi-
sha ukarabati wa Uwanja wa Liti.

Ofisa Habari wa Singida Black Stars, 
Hussein Massanza, alisema sababu hizo 
mbili zimepelekea mabosi wa klabu 
hiyo kufanya uamuzi huo.

“Mnakumbuka Bodi ya Ligi imetan-
gaza  mabadiliko ya ratiba, mchezo 
wetu dhidi ya Yanga awali hakukuwa 

umepangiwa tarehe ingawa ulikuwapo 
kwenye ratiba, kwa sasa umepangwa 
kuchezwa Oktoba 30, mechi yetu dhidi 
ya Azam, iliyopaswa tucheze Novemba 
3, imerudishwa hadi tarehe 27, mwezi 
huo.

Vile vile mchezo wetu dhidi ya Coast-
al Union ambao katika ratiba ya awali 
ulikuwa uchezwe Novemba 7, mwaka 
huu umerudishwa nyuma hadi Novem-
ba 2, tuna michezo mingine ya nyumba-
ni dhidi ya Namungo na Fountain Gate, 
sasa kuna mabadiliko ya viwanja kwa 
sababu zote hizo hatutacheza kwenye 
uwanja wetu wa nyumbani,“ alisema 
Massanza.

Aliongeza tayari Bodi ya Ligi imetan-
gaza kutoridhishwa na baadhi ya hali ya 
viwanja, hivyo michezo yao miwili dhidi 

ya Yanga na Coastal Union wataicheza 
kwenye Uwanja wa New Amaan ili ku-
toa muda wa kuukarabati uwanja wao 
wa Liti.

“Sisi tuna uzoefu, ukishaanza kuona 
hivyo ujue kuna dalili za kufungiwa 
uwanja, halafu tutaanza kutangatanga 
kutafuta viwanja vingine, kutokana na 
hilo tulikaa kama uongozi wa klabu 
katika vikao vya ndani, akiwamo me-
neja wa uwanja, akatuambia mechi nne 
zote zisichezwe kwenye uwanja huu 
utafungiwa,“ Massanza alisema.

Kutokana na tahadhari hiyo, mechi 
mbili tu kati ya nne watacheza kwenye 
uwanja huo, ambapo itacheza dhidi ya 
Namungo na Fountain Gate huku ile ya 
Yanga na Coastal Union wataipeleka 
kwenye Uwanja wa Amaan.

Na Somoe Ng‘itu

TIMU ya Soka ya Taifa ya vijana wa 
umri chini ya miaka 20 (Ngorongoro 
Heroes), inatarajia kuwakaribisha 
Uganda katika mechi ya hatua ya 
nusu fainali ya michuano ya Afrika 
Mashariki na Kati (CECAFA U-20), 
itakayochezwa leo kuanzia saa 9:00 
mchana kwenye Uwanja wa KMC 
Complex, Dar es Salaam.

Mechi nyingine ya hatua hiyo inata-
rajiwa kuwakutanisha Kenya dhidi ya 
Burundi, itachezwa muda kama huo 
kwenye Uwanja wa Azam Complex.

Timu mbili zitakazofanya vyema zi-
tapata tiketi ya kuiwakilisha CECAFA 

katika Fainali za Kombe la Mataifa ya 
Afrika (AFCON U-20), zitakazofanyika 
baadaye mwakani.

Akizungumza na gazeti hili, Ko-
cha Mkuu wa Ngorongoro Heroes, 
Boniface Mkwasa, alisema wachezaji 
wake wameimarika na wamekuwa 
wakionyesha kiwango kizuri kadri 
mashindano hayo yanavyoendelea.

Mkwasa alisema anaamini watapata 
matokeo mazuri katika mechi hiyo na 
malengo yao makubwa ni kubeba ub-
ingwa wa michuano hiyo mwaka huu.

“Mimi ni mzoefu na mashindano 
haya, timu inaweza kuanza vibaya, 
lakini uko mbele ikabadilika na hiki 
ndio kinaonekana, nawapongeza vija-

na kwa kuendelea kupambana. Kwetu 
kila mchezo ni muhimu na wao wa-
nazidi kuzoea mashindano,“ alisema 
Mkwasa.

Aliongeza anafahamu Uganda wana 
kikosi kizuri na wataingia uwanjani 
kwa  kuwaheshimu.

“Uganda ni moja kati ya timu yenye 
wachezaji wazuri, wenye nguvu na 
vipaji vya kucheza soka, tuko tayari 
kwa mchezo huu, tunawaheshimu 
Uganda, lakini lengo letu lazima liti-
mie, tukishinda kesho (leo), tutakuwa 
tumefuzu AFCON, lakini bado tunahi-
taji pia ubingwa wa CECAFA,“ alisema 
kocha huyo.

Ngorongoro mechi muhimu CAF

Straika wa Ngorongoro Heroes, Shekhan Khamis (kulia), akiwania mpira dhidi ya nyota wa timu hiyo wakati wa  
mazoezi ya kujiandaa kuivaa Uganda katika mechi ya hatua ya nusu fainali ya CECAFA U-20 itakayochezwa leo 
kwenye Uwanja wa KMC Complex, Dar es Salaam. PICHA: MTANDAO

Bacca ashusha 
presha Yanga

mechi ya mwisho kabla ya kwenda kwe-
nye majukumu ya kimataifa,“ aliongeza 
beki huyo wa pembeni wa Timu ya Taifa 
(Taifa Stars).

Naye Shomari Kapombe, ambaye ni 
mchezaji mwandamizi wa timu hiyo ili-
yoko katika nafasi ya pili kwenye msima-
mo wa ligi alisema wachezaji wote wapo 
tayari kwa ajili ya kusaka ushindi kwenye 
mchezo huo wa kesho.

Beki huyo wa zamani wa Azam FC 
amewataka mashabiki na wanachama wa 
Simba kutokuwa na wasiwasi kwa sababu 
wamejipanga kuwalipa furaha.

“Benchi letu la ufundi linaendelea ku-
fanya kazi yake na sisi wachezaji kazi yetu 
itaonekana uwanjani Jumamosi (kesho), 
naamini tutafanya vizuri, tunajua namna 
mashabiki wetu wanavyoisubiria hiyo 
mechi, huu ni msimu wao,“ Kapombe 
alisema.

Ubora na ushindani uliopo kwa 
wachezaji wa timu zote mbili unaufanya 
mchezo huo wa dabi kusubiriwa kwa 
hamu na idadi kubwa ya mashabiki ku-
toka ndani na nje ya Tanzania.

Singida Black Stars yenye pointi 16 kib-
indoni, ikiwa imeshinda mitano na sare 
moja, ikifunga magoli tisa na kuruhusu 
nyavu zake kuguswa mara tatu, ndio 
vinara wa ligi hiyo wakifuatiwa na Simba 
yenye pointi 13, imecheza mechi tano.

Yanga ina pointi 12 na imeshuka dim-
bani mara nne tu, iko katika nafasi ya nne 
kwenye msimamo wa ligi hiyo inayoshirik-
isha timu 16 kutoka mikoa mbalimbali.

Vigogo hao wawili wote wametinga 
hatua ya makundi ya mashindano ya ki-
mataifa, Yanga ikipanga Kundi A kwenye 
michuano ya Ligi ya Mabingwa Afrika 
na Wekundu wa Msimbazi pia wakiwa 
Kundi A kwenye mashindano ya Kombe la 
Shirikisho Afrika.

lekea mechi hiyo na hawana maneno 
zaidi ya kuzungumza kwa sababu wanas-
ubiri muda wa vitendo.

“Tupo kambini kwa ajili ya mechi hiyo 
itakayochezwa kwenye Uwanja wa Ben-
jamin Mkapa, kila kitu kinaenda vizuri, 
kila mtu anajua nini anatakiwa kukifanya, 
nadhani nilishazungumza hapo awali, 
aina hii ya michezo si ile ambayo benchi 
la ufundi wanalazimika kuongea sana 
kwa sababu inajizungumza yenyewe kwa 
ukubwa wake,“ aliongeza kiongozi huyo.

Taarifa hiyo ya Harrison, imeleta faraja 
kwa wanachama na mashabiki wa Yanga, 
ambao waliingiwa na wasiwasi ya kumko-
sa beki huyo ambaye amekuwa  tegemeo 
kubwa katika eneo la ulinzi.

Kwa upande wa Simba, mashabiki wao 
walishaanza ‚kuwakoga‘ wenzao waki-
tamba endapo beki huyo atakosekana, 
timu yao inajiandaa kupata idadi kubwa 
ya mabao kutokana na hali ya mastraika 
wao wanaoongozwa na Leonel Ateba.

Majeruhi United yamuumiza Ten Hag

Na Adam Fungamwango

HALI ya beki wa kati wa Yanga, Ibra-
him Abdallah ‚Bacca‘ ni nzuri na mlinzi 
huyo atacheza mechi dhidi ya watani 
zao, Simba itakayochezwa kesho kwe-
nye Uwanja wa Benjamin Mkapa, Dar es 
Salaam, imeelezwa.

Yanga imelazimika kutoa kauli hiyo 
kufuatia tetesi huenda Bacca akaukosa 
mchezo huo kwa sababu ni majeruhi.

Sintofahamu hiyo imeenea baada 
ya beki huyo kuweka picha ya kupata 
jeraha kwenye kifundo chake cha mguu 
baada ya kumalizika kwa mechi kati ya 
Timu ya Taifa (Taifa Stars), dhidi ya DR 
Congo, iliyochezwa Jumanne hapa nchi-
ni.

Hata hivyo Bacca hakuandika maneno 
yoyote katika picha hiyo, ingawa baadhi 
ya  wachambuzi walidai Mzanzibar huyo 
aliumia katika mechi hiyo ambayo Stars 
ililala mabao 2-0.

Meneja wa Yanga, Walter Harrison, 
alisema jana mchezaji pekee ambaye 
ni majeruhi katika kikosi chao ni Farid 
Mussa lakini ameshaanza mazoezi maal-
um ya kurejesha utimamu wa mwili, 
kabla ya kujumuika pamoja na wenzake.

“Hakuna taarifa yoyote ya majeruhi, 
na wachezaji wote waliokuwa kwenye 
vikosi vya timu za taifa, wameshawasili, 
hakuna yoyote aliyerejea akiwa na ma-
jeraha, mtu pekee ambaye bado na ma-
tatizo ni Farid, na yeye pia ameshaanza 
mazoezi mepesi ili kurudisha utimamu 
wa mwili kabla ya kujiunga na wenzake.

Nasema hakuna taarifa yoyote ny-
ingine ya upande wa majeraha ya 
wachezaji wetu, kikosi chetu kiko imara 
na tayari kwa dabi hiyo,“ Harrison alise-
ma.

Kuhusu mchezo husika, meneja huyo 
alisema maandalizi yao yanaendelea vi-
zuri kwa sababu walikigawa kikosi chao 
pande mbili.

“Kila kitu kinaenda vizuri, tumekuwa 
na timu mbili, iliyobaki Dar kambini, na 
ile ya wachezaji waliokuwa wamekwen-
da kuzitumikia timu zao za taifa, ni kama 
timu mbili tofauti.

Tulipata muda mzuri wa kujumuika 
na kikosi cha timu ya vijana wa umri 
chini ya miaka 20, tulifanya nao ma-
zoezi na tulicheza michezo miwili dhidi 
yao, hivyo wachezaji waliobaki kambini 
walipata muda wa kutengeneza pumzi 
na utimamu wa mwili, benchi la ufundi 
lilipata nafasi kuona wamefikia wapi na 
kutengeneza uwiano ili wenzao wataka-
orudi kutoka timu za taifa wake tayari,“ 
meneja huyo aliongeza.

Alisema Yanga haina hofu yoyote kue-

Na Faustine Feliciane

IKIWA imebaki siku moja kabla ya mchezo 
wa Dabi ya Kariakoo, baadhi ya wachezaji 
waandamizi wa Simba wamesema wanaona 
wanadeni kwa mashabiki wao hivyo lazima 
wapambane na kuhakikisha wanapata 
ushindi dhidi ya Yanga hapo kesho.

Simba atakuwa mwenyeji katika mch-
ezo huo wa mzunguko wa kwanza wa Ligi 
Kuu Tanzania Bara kwa msimu wa mwaka 
2024/2025.

Yanga ambao ni mabingwa watetezi wa 
Ligi Kuu Tanzania Bara watashuka dimbani 
wakiwa na kumbukumbu ya kupata ushindi 
wa mechi zote mbili za msimu uliopita, lakini 
pia ikiwafunga Simba bao 1-0 kwenye mechi 
ya hatua ya nusu fainali ya Ngao ya Jamii 
msimu huu.

Akizungumza na gazeti hili jana, nahodha 
wa Simba, Mohamed Hussein ‚Zimbwe Jr‘ 
alisema wanafahamu umuhimu wa mchezo 
huo na mategemeo ya mashabiki wao.

Zimbwe alisema kwao wanaichukulia 
mechi hiyo ina umuhimu mkubwa ‚sana‘ 
hasa baada ya kutofanya vizuri katika mich-
ezo mingine ya dabi waliyocheza hivi kar-
ibuni.

“Tunaendelea na maandalizi yetu vizuri, 
tunaahidi tutapambana ili kuhakikisha 
tunawalipa mashabiki wetu, upendo na 
hamasa yao wanayotupa sisi kwetu kama 
wachezaji ni sawa na deni,“ beki huyo wa 
zamani wa Kagera Sugar alisema.

Aliongeza matokeo ya mwisho ya mechi 
ya Ligi Kuu Tanzania Bara dhidi ya Coastal 
Union hayakuwa mazuri na kwao wanaya-
chukua kama funzo kuelekea katika mchezo 
dhidi ya watani zao.

“Mashabiki waendelee kutusapoti, tuta-
pambana kwa kila namna kuhakikisha tu-
napata ushindi, tunajua tuliwaumiza katika 

Bacca ashusha presha Yanga

      Ni maneno ya 
wachezaji, waahidi ushindi 
ili kuwafuta majonzi...

Simba SC: Simba SC: 
Mashabiki Mashabiki 
wanatudaiwanatudai

BaccaBacca


	Page 1
	Page 2
	Page 3
	Page 4
	Page 5
	Page 6
	Page 7
	Page 8news
	Page 9
	Page 10
	Page 11
	Page 12-13
	Page 14
	Page 15
	Page 16news
	Page 17
	Page 18
	Page 19
	Page 20
	Page 21
	Page 22
	Page 23
	Page 24

